
Haldâttâs iävtuttâs ovdâskoodán soti-eennâmkuudij vuáđđudmân já sosiaal- já tiervâs-
vuođâhu-olâttâs sehe kááijumtooimâ ornim uđâsmitmân kyeskee lahâaasâtmân sehe Euroop 
páihálii jiešhaldâšem vuáđukirje 12 já 13 artikkâl miäldásii almottâs addelm  

IÄVTUTTÂS VÁLDUÁŠÁLÂŠ SISKÁLDÂS 

Iävtuttâsâst iävtutteh, ete asâttuvvojeh uđđâ haldâttâhtääsi, soti-eennâmkuudij, vuáđudem já 
tooimâ tááhust koskâsiih laavah, moh láá soti-eennâmkoddelaahâ, laahâ sosiaal- já tiervâs-
vuođâhuolâttâs orniimist, laahâ kááijumtooimâ orniimist sehe tai ohtsâš vuáimánpiejâmlaahâ, 
soti-eennâmkuudij ruttâdemlaahâ sehe iävtuttâsah kieldâi staatâuásán kyes-kee lahâasâttem, 
viärulahâasâttem, soti-eennâmkuudij pargoviehân kyeskee lahâasâttem sehe mo-tomij al-
moshaldâttâhân kyeskee laavâi nubásmitmân. 

Sosiaal- já tiervâsvuođâpalvâlussáid sehe kááijumtooimân kyeskee uđâsmittem ulmen lii ke-
zidiđ pyereestvaijeem- já tiervâsvuođâiäruid, turviđ oovtviärdásijd já kvaliteetlijd sosiaal- já 
tiervâsvuođâ- sehe kááijumtooimâ palvâlusâid, pyerediđ palvâlusâi finnim já juksâm sehe tor-
volâšvuođâ, turviđ áámmáttáiđulii pargovyeimi finnim, västidiđ hástusijd, maid ohtsâškodáliih 
nubástusah pyehtih mieldi, já estiđ koloi lasanem.  

Iävtuttâs mield Suomân hämmejuvvojeh 22 soti-eennâmkodded, moid sirdâšuuččii sosiaal- já 
tiervâsvuođâhuolâttâs já kááijumtooimâ tooimah, moh tääl láá kieldâi ovdâsvástádâssân.  Uusi-
maast sosiaal- já tiervâsvuođâhuolâttâs já kááijumtooimâ ornimovdâsvástádâs spiekâstičij eres 
eennâm čuávdusist tienuuvt, ete Helsig kaavpugân pásáččij kuittâg ain toi ornimovdâs-vástádâs. 
Toos lasseen palvâlusâi orniimist västidiččii Uusimaast nelji soti-eennâmkode já so-siaal- já 
tiervâsvuođâhuolâttâsâst toos lasseen HUS-eennâmkoddeovtâstume. Tiervâsvuođâhu-olâttâs 
ornimovdâsvástádâs juáhásiččii laavâst já ornimsopâmušâst meridemnáál vuovvijn kuávlu soti-
eennâmkuudij, Helsig sehe HUS-eennâmkoddeovtâstume kooskâst. 

Pirâstiervâsvuođâsuojâlem sehe pyereestvaijeem já tiervâsvuođâ ovdedem pásáččij kieldâi par-
gon mutâ ovdedempargo ličij meid soti-eennâmkuudij pargo. Uáppeehuolâttâs škovlâkuraattor- 
já škovlâpsykologpargoh sirdâšuuččii kuittâg soti-eennâmkuddijd. 

Soti-eennâmkodeh liččii almosriävtáliih siärváduvah, main lii kuávlustis jiešhaldâšem. Uđđâ 
soti-eennâmkoddekuávluh västidiččii kuávlus peeleest tááláid eennâmkuudijd, mutâ Uusimaa 
eennâm-kode sehe Nuorttâ-Savo pyecceetipšopirrâdâhân kullee kieldâi uásild spiekâstiččii 
tááláá eennâm-koddejuávust. Soti-eennâmkuudij alemus merideijee toimâorgaan ličij valjâiguin 
valjimnáál soti-eennâmkoddestivrâ.  

Soti-eennâmkoddelaavâst asâttiččii soti-eennâmkode tooimân, ekonomian já haldâttâhân sehe 
ekonomia täärhistmân kyeskee asâttâsâid. Lavváin, mii adeluvvoo sosiaal- já tiervâsvuođâhu-
olâttâs orniimist, sirdáččii kieldâlii sosiaal- já tiervâsvuođâhuolâttâs ornimovdâsvástádâs 
vuáđudemnáál soti-eennâmkuddijd. Lavváin, mii adeluvvoo kááijumtooimâ orniimist, sirdáččii 
kieldâlii kááijumtooimâ ornimovdâsvástádâs vuáđudemnáál soti-eennâmkuddijd. 

Sosiaal- já tiervâsvuođâhuolâttâs kuávlulii oovtâstpargo já ulmemiäldásii palvâlemráhtus 
visásmittem várás hammiiččii vittâ oovtâstpargokuávlu. Soti-eennâmkodeh, moh kullojeh 
oovtâstpargokuávlun, ráhtáččii neelji ive kooskâi oovtâstpargovuávám.  

Iävtuttâsâst asâttiččii tärhibeht soti-eennâmkode ornimovdâsvástádâsâst sehe tärhibij raamij 
siste palvâlusâi hahâmist priivaat palvâluspyevtitteijein sehe láigupargovievâ kevttimist. 

Iävtutteh, ete siämmást nanodeh staatâ máhđulâšvuođâ stivriđ soti-eennâmkuudij 
ovdâsvástádâsân kullee sosiaal- já tiervâsvuođâhuolâttâs já kááijumtooimâ. Staatârääđi nano-
dičij jyehi niäljád ive strategisijd uulmijd sosiaal- já tiervâsvuođâhuolâttâsân. Soti-eennâmko-
deh kolgâččii väldiđ uul-mijd huámmášumán jieijâs tooimâst já meid oovtâstpargosopâmušâi 
valmâštâlmist. Toos lasseen sosiaal- já tiervâsvuođâministeriö ráđádâlâččij jyehi ive soti-
eennâmkudijguin toi ornimovdâs-vástádâssân kullee sosiaal- já tiervâsvuođâhuolâttâs olášuu-
meest. Siämmáánáál staatârääđi nanodičij jyehi niäljád ive strategisijd uulmijd kááijumtooimân 
já sisministeriö ráđádâlâččij jyehi-ive soti-eennâmkudijguin toi ornimovdâsvástádâsân kullee 
kááijumtooimâ olášuumeest. 

Soti-eennâmkuudij toimâ ruttâduvvoo iänááš staatâ ruđâiguin já uásild äššigâsmávsuiguin, maid 
peerih palvâlusâi kevttein. Ruttâdmist asâttiččii soti-ruttâdemlavváin. Ruttâdem meriduuččij re-
kinistem mield iänááš soti-eennâmkode palvâlemtáárbu sehe tiletahhei vuáđuld. Kááijumtooimâ 
ruttâdmân vaiguttičij toos lasseen riskâkiärdoo. Staatâ ruttâdem ličij soti-eennâmkuddijd almos-
luávdee. Ko ruttâdemovdâsvástádâs sirdâšuvá kieldâin staatân, te staatâ puáđuid kalga lasettiđ 
já kieldâi puáđuid vuod kepidiđ siämmáá ennuv ko maid tain meddâl sirdâšuvvee ruttâde-
movdâs-vástádâs lii. Tondiet iävtutteh ete staatâ viärupuáđuid lasetteh čovgâmáin staatâ 
tiänáspuátuviärut-tem. Vâi olesviärutääsi ij šodâččij, te kenigiteh kieldâid vyelediđ 
kieldâlâšviäru. Kieldâlâšviäru kepidem ličij 12,63 prooseentohtâdâhhâd puoh kieldâin. Meid 
kieldâi uási siärvádâhviäru pyevtit-tâsâst ucediččii já staatâ uási västideijeenáál styerediččii.   

Soti-eennâmkoddeest ij prinsiiplávt liččii vuoigâdvuotâ väldiđ kuhes ääigi loovnâ. Soti-
eennâmkodde puávtáččij kuittâg väldiđ staatârääđi mieđettem lovnâväldimvääldi raamij siste 
kuhes ääigi loovnâ investistmij ruttâdmân. Toos lasseen asâttiččii huápulii já velttidmettum in-
ves-tistem laselovnimmáhđulâšvuođâst. Soti-eennâmkodeh kolgâččii rähtiđ lovnâraamij siste 
orroo investistmijn investistemvuávám, mon tuhhiittičij jieijâs uásild sosiaal- já tiervâs-
vuođâministeriö já sisministeriö.  

Viäruttâsân kyeskee nubástusâid olášutáččii viäruviälvulij tááhust nuuvt neutraallávt ko 
máhđulâš. Pargo viäruttem iä čovgâččii ige olesviärutääsi alaniččii.  

Iävtutteh, ete kieldâi staatâuásih kepiduvvojeh sirdâšuvvee pargoi västideijee uásild já täst sehe 
kieldâlâšviäru vyeleedmist šaddee nubástusâid raijiiččij staatâuásivuáhádâhân kullee pissoo me-
ridumtahhein já staatâuásivuáhádâhnubástus tassiimáin.  

Kieldâlii sosiaal- já tiervâsvuođâhuolâttâs já kááijumtooimâ palvâlusâst orroo pargeeh, eereeb 
Helsig kaavpug palvâlusâst orroo pargeeh, sirdâšuuččii soti-eennâmkuudij palvâlusân fin-
nodâhluovâttem prinsiipij miäldásávt.  HUS-pyecceetipšopirrâduv pargeeh sirdâšuuččii HUS-
eennâmkoddeovtâstumán.  

Pyecceetipšopirrâduvâi já vádulij sierânâstipšopirrâduvâi kieldâovtâstumeh sehe toi omâdâh, 
ovdâsvástádâsah já kenigâsvuođah sirdâšuuččii soti-eennâmkuddijd. HUS omâdâh sirdâšuuččij 
kuittâg HUS-eennâmkoddeovtâstumán já Helsig kaavpug omâdâh ij sirdâšuuččii, mutâ ton 
uásild asâttiččii ekonomiatipšom sierrim kaavpug eres ekonomiatipšomist. Soti-eennâmkuddijd 
sirdâšuuččij kieldâin, eereeb Helsig kaavpug, sosiaal- já tiervâsvuođâhuolâttâs já káái-
jumtooimâ orniimân lohtâseijee pođoi omâdâh. Omâdâhsirdâšuumijn iä mávsáččii sajanmáávsu 
kieldáid ige kieldâovtâstuumijd mudoi peic tagarijn tiilijn, main kieldâ ekonomâlâš 
jiešhaldâšem kiäzuččij. 

Soti-eennâmkoddelaavâst asâttiččii meid soti-eennâmkuudij finnodâhhámásii toimâtile- já kid-
dodâhhaldâttuv mättimkuávdáást, mast staatâ puávtáččij leđe uásálâžžân. Mättimkuávdáá 

toimân ličij paijeentoollâđ soti-eennâmkuudij ohtsii tiletiätuvuáháduv já tast puávtáččii leđe 
meid eres soti-eennâmkuudij meridem tooimah. 

Iävtuttâsâst iävtutteh lasseen, ete ovdâskodde tuhhiittičij adelemnáál Euroop páihálii 
jiešhaldâšem vuáđukirje 12 já 13 artikkâl miäldásii almottâs vuáđukirje heiviitmist Suomâst 
kieldáid já soti-eennâmkuddijd. Lii uáivildum, ete almottâs šadda vuáimán mánuppaje 
vuossâmuš peeivi kulmâ mánuppaje keččin ton maŋa, ko tast lii almottum sopâmuš vyerkkejei-
jei. 

Iävtuttâs miäldásijd soti-eennâmkuudijd vuáđudiččii nuuvt jotelávt ko máhđulâš laavâi tuhhiit-
tem já nanodem maŋa. HUS-eennâmkoddeovtâstume vuáđudiččii vuáđusopâmuš tuhhitmáin. 
Vuossâmuid eennâmkoddevaaljâid toimâttiččii eres soojijn peic Helsigist 24.1.2022. 
Vuossâmuu muddoost soti-eennâmkuudij koskâpuddâsâš haldâttâh já eennâmkoddevaaljâi 
maŋa väljejum soti-eennâmkoddestiivrâi tooimâ jotonvyelgim maŋa soti-eennâmkodeh 
valmâštâleh tooimâ ornijdem sehe pargoviehâ- já omâdâhsirdemijd oovtâst kieldâiguin já 
kieldâovtâstumijguin tienuuvt, ete sosiaal- já tiervâsvuodâhuolâttâs, kááijumtooimâ sehe eres 
sierâ asâttemnáál palvâlusâi já tooimâi ornimovdâsvástádâs sirdâšuuččij soti-eennâmkuddijd 
ive 2023 aalgâ rääjist. 

Iävtuttâsân lohtâseijee laavah láá uáivildum šoddâđ iänááš vuáimán ive 2023 rääjist. Uđâsmit-
tem vuáimápiejâmlaavâ lii tárguttâs šoddâđ vuáimán syeinimáánu 1 peeivi 2021. Toos lasseen 
soti-eennâmkoddelaavâ heiviiččii uásild jo tállân soti-eennâmkuudij tooimân. 

—————  

7  Vuáđustâsah njuolgâdusâi  mie ld  

7.1  Soti-eennâmkoddelaahâ 

33 §. Aalmuglâškielâlävdikodde já sämikielâ lävdikodde. Ceehist asâttiččii aalmuglâškielâlä-
vdikoddeest kyevtkielâlijn soti-eennâmkuudijn sehe sämikielâ lävdikoddeest soti-eennâmkod-
deest, moos kulá sämikuávlust orroo kieldâ. Kyevtkielâlijn soti-eennâmkuudijn vaigut-
temtoimâorgaan sajanpiejâččij spesi-aalpyecceetipšomlaavâ (1062/1989) 18 §:st uáivildum lä-
vdikode, mon pargon lii ereskielâlijd já kyev-tkielâlijd kieldâid siskeldeijee pyecceetipšo-
pirrâduvâst ovdediđ já heiviittiđ oohtân kielâlii ucceeblovo spesi-aalpyecceetipšo sehe tiervâs-
vuođâhuolâttâs pargei škovlim, mii adeluvvoo ucceeblovokielân. Aal-muglâšlävdikode par-
gokieddi ulâttičij puoh soti-eennâmkode pargoid toos lasseen, ete ton pargoh luávdáččii spesi-
aalpyecceetipšomlaavâst uáivildum lävdikode pargoid.  

Ceehi 1 moomeent mield kyevtkielâlii eennâmkoddeest lii aalmuglâškielâlävdikodde. Lävdi-
kode jesânin väljejuuččii soti-eennâmkode kielâucceeblohon kullee ässeid ovdâsteijee ulmuuh. 
Eres oosijn jeessânmeeri, čuákámpiejâm sehe orgaan valjimtääpi já toimâvyevih pásáččii soti-
eennâmkode meridemnáál väldimáin huámmášumán eres paaldâst laavâ 10 lovo miäldásijd val-
jâtohálâšvuotâraijiittâsâid.  

Ceehi 2 moomeent 1 saje mield aalmuglâškielâlävdikode pargon ličij selvâttiđ, árvuštâllâđ já 
celkkiđ tast, maht soti-eennâmkoddestiivrâ miärádâsah vaigutteh kielâlij vuoigâdvuođâi keevât-
lii olášumán. Moomeent 2 saje mield lävdikode pargon ličij selvâttiđ, árvuštâllâđ ja miäruštâllâđ 
kielâlii ucceeblovo jieijâs kielân faallâmnáál palvâlusâi táárbu já čuávvuđ tai palvâlusâi fin-
nimvuođâ já kvaliteet. Čielgiittâsâi, árvuštâllâm já čuávvum vuáđuld toimâorgaan tovâččij moo-
meent 3 saje mield soti-eennâmkoddehaldâttâsân iävtut-tâsâid toimân kielâucceeblovo 
palvâlusâi já palvâlemkuálusij ovdedem várás sehe iävtuttâsâid pargei kielâtáiđuvátámâšâin já 
kielâtááiđu oovdedmist. Lävdikode iävtuttâsah puávtáččii kuoskâđ ovdâmerkkân staatâ raajij 
rasta ulâtteijee oovtâstpargoost sopâmân sosiaal- já tiervâsvuođâhuolâttâs já kááijumtooimâ 
palvâlusâi olášuttem várás. Moomeent 4 saje mield lävdikode pargon ličij meid toohâđ 
iävtuttâsâid sosiaal- já tiervâsvuođâhuolâttâs orniimist adelum laavâ 37 §:st uáivildum kyevt-
kielâlij eennâmkuudij oovtâstpaar-gon já pargojuáhun kyeskee sopâmuš siskáldâsâst, adeliđ 
sopâmušâst ciälkkámuš soti-eennâmkoddestiivrân sehe čuávvuđ sopâmuš olášume. 

Ceehi 3 moomeent mield lävdikoddeest puávtáččii leđe haldâttâhnjuolgâdusâst meridum par-
goh.  

Ceehi 4 moomeent mield lävdikodde adeličij jyehi ive soti-eennâmkoddehaldâttâsân muštâlus 
ucceeblovok-ielâlij palvâlusâi olášuumeest eennâmkoddeest. Muštâlus tárguttâs lii adeliđ tiäđu, 
mon puáhtá anneeđ ävkkin eennâmkode miärádâstohâmist ko vuávájeh kielâucceeblovo 
palvâlusâi olášuttem. Sote-eennâmkoddehaldâttâs adeličij soti-eennâmkoddestiivrân 
ciälkkámuš tooimâin, maid lävdikode adelem muštâlus tovâttičij. 

Ceehi 5 momentist asâttiččii sämikielâ lävdikoddeest, mon soti-eennâmkoddehaldâttâs 
kolgâččij asâttiđ taggaar eennâmkoddeest, moos kulá sämikuávlu kieldâ. Taah kieldah láá 
Iänudâh, Aanaar já Ucjuuhâ. Toos lasseen Suáđigil kieldâst orroo Laapi palgâs kuávlu kulá 
sämikuávlun.  

Sämikielâ lävdikodde ličij soti-eennâmkode sämikielâlij ässei uásálistem- já vaiguttemkanava 
soti-eennâmkode haldâttuvâst. Ton pargokieddi ulâttuuččij soti-eennâmkode puoh pargoid. Lä-
vdikodde ij kuit-tâg mongin uásild sajanpiejâččii sämitige sajattuv sämitiggeest adelum laavâ 
miäldásii sämmilij ovdâstei-jen. Sämitige pargon lii laavâ mield hoittáđ sämmilij jieijâs kielâ já 

kulttuur sehe sii sajattâhân algâaal-mugin kyeskee aašijd. Sämitigge oovdâst sämmilijd par-
goidis kullee aašijn aalmuglijn já aalmugijkoskâsijn ohtâvuođâin. Sämitiggelaavâ 9 § uáivildem 
vijđáht vaigutteijee já merhâšittee tooimâin kalga eennâm-koddeest ráđádâllâđ sämitiggijn iäge 
mudoigin nubásmit sämitige sajattuv sämmilij ovdâsteijen. Sämikielâ lävdikodde ličij luándus 
peeleest eennâmkode jieijâs toimâorgaan, mii tievâsmitáččij já turviiččij sämik-ielâlij uásális-
tem- já vaiguttemmáhđulâšvuođâid eennâmkoddeest.   

Sämikielâ lävdikoddeest jesâneh kalgeh leđe sämikielâliih. Ucemustáá kuálmádâs jesânijn 
kalga nomâttiđ sämitige iävtuttem ulmuin. Lävdikoddeest kalgeh leđe ovdâstum puoh kulmâ 
sämikielâ ađai anarâškielâ, nuorttâlâškielâ já tavesämikielâ. Lävdikoodán heiviittiččii mudoi 
maid 1-4 momentist asâtteh aal-muglâškielâlävdikoddeest. Kielâjuávkun kullum árvuštâlâččii 
kuohtuin toimâorgaanijn vuáhádum vyevi miäldásávt tienuuvt, ete ovdâmerkkân merkkim ee-
nikielâst aalmugtiätuvuáháduvâst ij liččii áinoo meridei-jee tahhee kielâjuávkun kulluumist. 

7.2 Laahâ sosiaal- já tiervâsvuođâhuolâttâs orniimist 

4 §. Palvâlusâi finnimvuotâ já juksâmvuotâ. Ceehi mield soti-eennâmkuudijd kenigitáččii 
vuáváđ já olášuttiđ palvâlusâid äššigâsâi táárbu vaattâm vuovvijn. Táárbu miäruštâllâm 
vuáđuduvá sosiaal- já tiervâsvuođâhuolâttâs sierânâslahâaasâtmân já tain asâttum prinsiipáid. 
Táárbu árvuštâldijn kalga väldiđ huámmášumán sehe aalmugtääsist tarkkum táárbu já meid 
ovtâskâstääsi táárbu. Soti-eennâmkodde kol-gâččij varriidâttâđ orniđ tagarijd palvâlusâid já 
nuuvt vijđáht ko puáhtá vyerdiđ, ete soti-eennâmkode ässei já eres ässei objektiivlii tárbu lii. 
Aalmugtääsist táárbu árvuštâldijn kalga väldiđ huámmášumán sierâ aal-mugjuávhuid mieldi 
luhâmáin kielâlijd ucceeblovoid já sierâ äššigâsjuávhuid. Nube tááhust táárbust kol-gâččij ovdil 
mainâšum miäldásávt väldiđ huámmášumán ovtâskâs ulmui objektiivlii palvâlustáárbu. Objek-
tiivlâš tárbu uáivild ovdâmerkkân vádulijpalvâluslaavâ 3 § 2 moomeent miäldásii äššigâs 
ohtâgâslii táárbu.  

Tárboin iä kuittâg uáivild ovtâskâs ulmui tubdâm subjektiivlii táárbu monnii tiätu palvâlusân. 
Palvâlusâi táárbu árvuštâllâm kalga vuáđuduđ sosiaalhuolâttâs tâi tiervâsvuođâhuolâttâs 
sierânâslahâaasâtmân – tego sosiaalhuolâttâslaahân, párnáisuojâlemlaahân tâi tiervâs-
vuođâhuolâttâslaahân – sehe sosiaal- tâi tiervâsvuođâhuolâttâs áámmátulmuu oovtâst 
äššiomâháá ulmuin toohâm árvuštâlmân tast, ete lii-uv sust lahâaasâtmist uáivildum tárbu soti-
eennâmkode ornimovdâsvástádâsâst orroo palvâlusân. Sosiaal- já tiervâsvuođâhuolâttâs 
áámmátulmui pargoh já vuoigâdvuotâ toohâđ miärádâsâid ovtâskâsulmui kuáttá meriduvvojeh 
áámmáttooimân kyeskee lahâasâttem sehe toimâmiäruštâllâm miäldásávt.  

Ceehi 1 momentist pahudiččii lasseen, ete palvâlusâid kolgâččii olášuttiđ oovtviärdásávt, oohtân 
heiviittum ubâlâšvuottân sehe alda äššigâsâid. Oovtviärdásâšvuotâ lii vuáđulaavâ 6 § suoijim 
vuáđuvuoigâdvuotâ, mon mield ulmuuh láá oovtviärdásiih laavâ oovdâst. Kiämmán ij uážu tuh-
hiittettee vuáđustâsttáá asâttiđ sierâ sajattâhân suhâpele, ave, algâvuolgâ, kielâ, oskolduv, uáinu, 
uáivil, tiervâsvuođâtile, vádulâšvuođâ tâi eres persovnân lohtâseijee suujâ vuáđuld. Tággáár 
eres suijâ puáhtá leđe ovdâmerkkân aassâmsaje, so-sioekonomâlâš sajattâh, omâdâh, pargo-
markkânsajattâh já peerâkoskâvuođah. Vuáđulaavâ 6 já 19 § asâtteh almos vááldán kenigâs-
vuođâ turviđ juáhážân kelijdeijee já oovtviärdásijd sosiaal- já tiervâsvuođâpalvâlusâid já ovde-
diđ aalmug tiervâsvuođâ.  

Oovtviärdásâšvuođâlaavâst (1325/2014) asâtteh oovtviärdásâšvuođâ oovdedmist já olgoštem 
esti-mist. Oovtviärdásâšvuođâlaavâ mield virgeomâháást lii kenigâsvuotâ árvuštâllâđ tooimâs 
oovtviärdásâšvuođâ. Sosiaal- já tiervâsvuođâpalvâlusâi uárnejeijee kalga tienuuvt árvuštâllâđ 
sierâ aalmug- já äššigâsjuávhui palvâlemtáárbu, čuosâttiđ naavcâid pahudum táárbui vuáđuld já 
ohtâlistiđ tipšom- já palvâlemvuáháduvâid. Tooimâ tarkkuumist lii tehálâš árvuštâllâđ 

miärádâsâi vaikuttâsâid sierâ aalmugjuá-vhoid já palvâlusâi oovtviärdásii kvaliteet. Tarkkum 
čuosâttâhhân lii sierâ aalmugjuávhui peessâm sosiaal- já tiervâsvuođâpalvâlussáid já 
máhđulâšvuođah ávhástâllâđ sosiaal- já tiervâsvuođâpalvâlusâiguin. Eereeb iärrás kuhes 
kooskah, äššigâsmáávsuh tâi palvâlusâin kevttimnáál kielâ sättih vaiguttiđ palvâlusâi 
juksâmvuotân. Ovdâmerkkân kielâlâš juksâmvuotâ šadda sierâ tahhein já toin uáivildeh tom, 
ete äššigâs tâi pyeccee lii tiäđulâš palvâlusâin, uážžu palvâlem, addiittâl, äddee meid tipšomân 
kyeskee ravvuid já pasta tienuuvt jieš väldiđ ovdâsvástádâs jieijâs tipšoost. Taat váátá eereeb 
iärrás maaŋgâ kanavaid tieđeetmân, stivriimân já ravviimân, tulkkâpalvâlusâi finnimvuođâ já 
šleđgâlij palvâlusâi juksâmvuođâ. Juksâmvuotân kulá meid kulttuurlâš ooláádmuddo, tastko 
kielâ lii čonnum kulttuurân, tego meid vyehi kommunikistiđ já pyevtittiđ merhâšuumijd. 

Oovtviärdásâšvuođâlaavâ mield virgeomâhááh, tego sosiaal- já tiervâsvuođâpalvâlusâi uárne-
jeijeeh, kalgeh árvuštâllâm lasseen ovdediđ oovtviärdásâšvuođâ jieijâs toimâstis. Ulmen lii tur-
viđ puoh ulmui tuođâlávt oovtviärdásijd máhdulâšvuođâid kevttiđ palvâlusâid. Tuođâlâš 
oovtviärdásâšvuotâ uáivild tom, ete puoh-háid olášuveh tárbuidis háárán kelijdeijeeh já nuuvt 
pyereh palvâlusah ko máhđulâš. Tot váátá ulmui sierâlágán máhđulâšvuođâi já vuolgâsoojij 
huámmášumán väldim tienuuvt, ete persovnân lohtâseijee tah-heeh iä vaaigut ulmuu palvâlem 
finniimân tâi kohtâlmân palvâlusâin. Puohâi siämmáálágán kohtâlem ij lah ain tuárvi tähidiđ 
oovtviärdásâšvuođâ olášume, peic oovtviärdásâšvuotâ lii meid eresárvulâšvuođâi tas-sim 
ovdâmerkkân positiivlii sierânâskohtâlem vievâst. 

Oohtân heiviittum palvâlemubálâšvuođâiguin uáivildiččii eromâšávt maaŋgâid sierâlágán 
palvâlusâid tarbâšeijee äššigâssáid ornimnáál palvâlusâi toimâlii ubâlâšvuođâ. Palvâlusâid 
kolgâččii olášuttiđ tienuuvt, ete toh hämmejeh äššigâssáid tuáimee ubâlâšvuođâ, mast oovtâst-
pargo palvâlempyevtitteijei kooskâ já sirdâšum palvâlusâst nuubán olášuvá ulmemiäldásávt tie-
nuuvt, ete iä lah vuáđuttemes ááijánmeh tâi poođhah. Oohtân heiviittum palvâlemubâlâšvuođah 
uáivildiččii meid táárbu hammiđ palvâlemvuáháduv tagarin, ete soti-eennâmkoddeest iä liččii 
koloid vuáđuttemeht lasetteijee pajaluvâi mannee palvâlusah. 

Soti-eennâmkodde, mast lii ornimovdâsvástádâs, kolgâččij meid huolâttiđ aldapalvâlusâi 
ääšimiäldásii olášutmist. Aldapalvâlusah láá merhâšitteeh eromâšávt äššigâssáid, kiäh tarbâšeh 
palvâlusâid ennuv já távjá sehe kuhes ääigi, já kiäin lii maŋgii vaigâd ucâluđ kukken orroo 
palvâlussáid. 

Aldapalvâlusah láá palvâlusah, maid äššigâsah kevttih távjá já aainâs uási äššigâsâin kiävttá taid 
kiärdulávt, joba jyehi peeivi, mondiet lii agâstâllum finniđ tagarijd palvâlusâid alda. Meid 
palvâlusah, moh tarbâšuv-vojeh harvii, já kuávdásmittum vuovvijn pyevtittum palvâlusah pyeh-
tih leđe aldapalvâlusah, maid pyehtih alda äššigâs tâi äššigâs luus. Äššigâs uáinust al-
dapalvâlusâid puáhtá juksâđ ovdâmerkkân pááikán faallâmnáál palvâlussân, šleđgâlâš 
palvâlussân, alda jyehipiäiválii eellimpirrâs faallâmnáál palvâlussân tâi jottee palvâlussân. Alda 
faallâmnáál palvâlusah pyehtih anneeđ sistees meid sierânâsmättim vättee palvâlusâid, moh jo-
teh, veikâ palvâlempyevtitteijee fyysisâš toimâsaje sáttá-uv leđe kuávdásmittum. Te-hálâš ij 
lekken fyysisii toimâsaje sajadâh peic tot, ete kost palvâlus adeluvvoo tom tarbâšeijee äššigâsân.  

Puoh palvâlusâid ij lah máhđulâš ige ulmemiäldásâš piäđguidittiđ já orniđ aldapalvâlussân. 
Tágáreh láá ovdâmerkkân palvâlusah, moh tarbâšuvvojeh harvii já moh väätih sierânâsmättim 
teikâ tivrâs piergâsijd. Taid palvâlusâid lii agâstâllum čokkiđ stuárráb ubâlâšvuođáid soti-
eennâmkode kuávlust já väldikodálávt. Návt puáhtá visásmittiđ palvâlusâi šiev kvaliteet já tor-
volâšvuođâ sehe meid ekonomâlávt jiärmálâš já koloi háárán pehtilis olášuttem. Ulmemiäldásâš 
palvâlusâi čokkim tááláást stuárráb ohtâduvváid puáhtá meid toohâđ máhđulâžžân tom, ete 
palvâlusâid puáhtá finniđ oovtviärdásávt jieškote-uv kuávluin enâmist.  

Njuolgâdus mield palvâlusâid čokkiiččii soti-eennâmkode kuávlust stuárráb ubâlâšvuođáid 
talle, ko toos láá lahâsaajeest eromâšávt pahudum vuáđustâsah. Vuossâmuš vuáđustâs kulâččij 
palvâlusâi finnimvuođâ já kvaliteet turviimân. Palvâlus pyevtittem čokkiiččii oohtân talle, ko 
finnimvuotâ já kvaliteet väätih sierânâsmättim tâi tivrâs investistmijd. Nubben sierâ mainâšum 
vuáđustâssân liččii palvâlusâi ulmem-iäldásii olášuttem já kuástádâsvaikutteijeevâšvuođâ já 
pehtilis pyevtittem asâttem vátámâšah. Palvâlusâi čokkiimist stuárráb ubâlâšvuođáid väldi-
kodálávt, soti-eennâmkuudij oovtâstpargosopâmuš já kyevtkielâlij soti-eennâmkuudij oovtâst-
paargon kyeskee sopâmuš vuáđuld asâttiččii sierâ 9, 34 já 37 §:st.  

Palvâlusâid olášutdijn kolgâččii meid ovdediđ iästuttesvuođâ. Täst asâttiččii ceehi 2 momentist. 
Palvâlusâi olášuttem iästuttemeht taha puohháid, kiäh tarbâšeh palvâlusâid, máhđulâšvuođâ 
peessâđ palvâlusâi pirrâdâhân já máhđulâšvuođâ kevttiđ taid toimânaavcâ tâi tiervâsvuođâ es-
tihánnáá. Iästuttes piirâs taha máhđulâžžân eereeb iärrás jiešráđálii ášástâllâm maŋgáid tagaráid 
ulmuid, kiäh hyeneeht tuáimee pirrâsist liččii nuubij iše väärist. Iästuttesvuođâst lii koččâmuš 
prinsiipist, mon mield huksejum piirâs, palvâlusah já viestâdem kalgeh leđe puohâi juksâmnáál. 
Ko ulmui eellimahe kukko já elilâm ulmui lohomeeri lassaan te iästuttesvuođâ merhâšume 
tiäduttuvá ovdiist eellimkvaliteet pyeredeijee tahhen. Iästuttesvuotâ taha sierâ tooimâi 
toimâmist njyebžilub já huáput ovdâmerkkân ášástâllâm já sirdâšum saajeest nuubán. Meid OA 
vádulij ulmui vuoigâdvuođáid kyeskee sopâmuš (OA vádulijsopâmuš) váátá iästuttesvuođâ 
huámmášumán väldim puoh palvâlemvuávám vuolgâsaijeen. 

Maid ceehist asâtteh soti-eennâmkuudijn heiviittiččii meid HUS-eennâmkoddeovtâstumán tie-
nuuvt ko iävtuttemnáál laavâ 1 § 4 momentist asâtteh. 

5 §. Palvâlusâi kielâ. Ceehist asâttiččii kielâin, moh kiävttojeh palvâlusâi orniidijn. Njuolgâdus 
vuolgâsai-jeen láá vuáđulaavâ já kielâlaavâ njuolgâdusah aalmuglâškielâin, suomâ- já 
ruotâkielâst, ulmui vuoigâdvuođâst kevttiđ taid sehe haldâttuv kielâst. Ceehist asâttiččii meid 
sämmilij, seevvimkielâ tâi eres kielâ kevttei, vádulij ulmui sehe tave-enâmij aalmugjesânij 
kielâlijn vuoigâdvuođâin. Meid eres kielâi sárnoi tárbu kevttiđ jieijâs kielâ valduuččij 
huámmášumán ceehist. Äššigâs máhđulâšvuotâ addiđ já addiittâllâđ sosiaal- já tiervâs-
vuođâhuolâttâs palvâlemtiilijn lii uási palvâlem kvaliteet já tehálâš eres vuoigâdvuođâi olášume 
tááhust. Vuáđulahâváljukode mield kielâ já pyeccee tárbu addiittâllâđ lii tehálâš uási pyeccee-
torvolâšvuođâ (PeVL 63/2016 vp).  Tot lii meid iähtu pyeccee jiešmeridemvuoigâdvuođâ já 
tiäđufinnimvuoigâdvuođâ olášumán. Ovdâmerkkân ko äššigâs váldá ohtâvuođâ, te tipšom- tâi 
palvâlemtáárbu miäruštâllâm kalga tábáhtuđ kielân, mon äššigâsâst lii vuoigâdvuotâ kevttiđ 
koččâmušâst orroo soti-eennâmkoddeest. Ton maŋa kalga huolâttiđ tast, ete kielâliih 
vuoigâdvuođah olášuveh oles palvâlemkuálusist. 

Ceehi 1 moomeent mield sosiaal- já tiervâsvuođâhuolâttâs kolgâččij orniđ suomâ- já ruotâkielân 
kyev-tkielâlii soti-eennâmkoddeest adai talle ko soti-eennâmkoddeest liččii ereskielâliih tâi 
kyevtkielâliih kieldah. Palvâlusâid kolgâččii orniđ tienuuvt, ete äššigâs finnee taid kielân, mon 
sun väljee. Taat uáivildičij tom, ete äššigâs palvâleijee olmooš kiävttá äššigâs kielâ já máttá tom 
tuárvi. Äššigâs vuoigâdvuotâ kevttiđ suomâkielâ tâi ruotâkielâ ij meid ličij kiddâ suu eres 
kielâtááiđust. 

Oovtkielâlii soti-eennâmkoddeest, mast puoh soti-eennâmkoodán kullee kieldah liččii oovt-
kielâliih, or-niiččii sosiaal- já tiervâsvuođâhuolâttâs soti-eennâmkode kielân. Pargeeh kiävtáččii 
talle prinsiiplávt soti-eennâmkode kielâ. Eres lahâaasâtmist, tego kielâlaavâst, pyehtih kuittâg 
šoddâđ soti-eennâmkoodán kielâliih kenigâsvuođah. Ovdâmerkkân kielâlaavâ 10 § mield 
juáhháást lii vuoigâdvuotâ kevttiđ jieijâs kielâ já kulluđ jieijâs kielân ääšist, mii puátá 
kieđâvuššâmnáál virgeomâháá algust ja mii čuáccá njuolgâ sunjin tâi suu huolâttem ulmuu 
vuáđuvuoigâdvuođáid tâi mii kuáská kenigâsvuotân, mon virgeomâhâš lii sunjin asâttâm. Jis 

äššigâs kielâ lii eres, ko moos soti-eennâmkode sosiaal- já tiervâsvuođâhuolâttâs uárnejuvvoo 
ige pargeeh määti äššigâs kielâ, heiviittiččii ceehi 3 moomeent, mon mield palvâlusâid addeldijn 
kolgâččii talle máhđulâšvuođâi mield huolâttiđ tulkkuumist já tuulhâ hahâmist. 

Vuoigâdvuođâst kevttiđ suomâ- tâi ruotâkielâ, kulluđ já finniđ toimâttâskirje suomâ- tâi 
ruotâkielân sehe ulmuu vuoigâdvuođâst tulkkuumân, ko virgeomâháást kevttih taid kielâid, 
asâtteh kielâlaavâst. Kielâlaavâ mield virgeomâhâš kalga jiešráđálávt huolâttiđ tast, ete priivaat 
ulmuu kielâliih vuoigâdvuođah olášuveh keevâtlávt. Palvâlusâid orniidijn toimâ kalga vuáváđ 
tienuuvt, ete kielâlaavâ njuolgâdusah nuávdit-tuvvojeh.  

Ceehi 2 momentist asâttiččii äššigâs vuoigâdvuođâst kevttiđ sämikielâ sosiaal- já tiervâs-
vuođâpalvâlusâin. Palvâlusâi ornimovdâsvástádâs sirdâšuuččij iävtuttâs miäldásávt sämikuávlu 
kieldâin sehe Laapi pyec-ceetipšopirrâduvâst, mon jesâneh sämikuávlu kieldah láá, Laapi soti-
eennâmkoodán. Iävtuttum 2 moomeent mield äššigâsâst ličij vuoigâdvuotâ kevttiđ säämi 
kielâlaavâ uáivildem vuovvijn sämikielâ sämikuávlu kieldâin pyevtittmenáál sosiaal- já tiervâs-
vuođâpalvâlusâin sehe Laapi soti-eennâmkode kuávlust tagarijn sosiaal- já tiervâs-
vuođâpalvâlusâin, maid pyevtittiččii tuše sämikuávlu kieldâi ulguubeln orroo toimâohtâduvâin. 
Sämikuávlust láá asâttâm sämitiggeest adelum laavâ (974/1995) 4 §:st. Kuávlun kuleh Iänuduv, 
Aanaar já Ucjuuvâ kieldah sehe uási Suáđigil kieldâ kuávlust. Taat uáivildičij, ete Iänuduv, 
Aanaar, Ucjuuvâ sehe Suáđigil kieldâi kuávlust orroo sosiaal- já tiervâsvuođâpalvâlusâi 
toimâohtâduvâst nuávdittiččii säämi kielâlaavâ kenigâsvuođâid. Toos lasseen kenigâsvuođah 
kuoskâččii Laapi soti-eennâmkode spesiaalpyecceetipšo toimâohtâduvváid Ruávinjaargâst sehe 
eres Laapi soti-eennâmkode so-siaal- já tiervâsvuođâhuolâttâs toimâohtâduvváid, jis tain ade-
lum palvâlusah iä liččii finnimnáál sämikuávlu kieldâin orroo toimâohtâduvâin. Asâttâllâm 
luávdáččij tienuuvt vuoigâdvuođâi vijđoduv uásild tááláá eennâmtieđâlii kuávlu (sämikuávlu 
kieldah já Laapi pyecceetipšopirrâduv kuávlu) já tááláid palvâlusâid. Toos lasseen 
vuoigâdvuođah vijđániččii eres ko sämikuávlu kieldâin pyevtittemnáál palvâlusâi uásild 
eennâmtieđâlávt tááláá Länsi-Pohja pyecceetipšopirrâduv kuávlun, ko tot puáđáččij uássin 
vuáđudemnáál Laapi soti-eennâmkode.  

Ceehi 2 momentist asâttiččii toos lasseen äššigâs vuoigâdvuođâst kevttiđ sämikielâ sosiaal- já 
tiervâsvuođâpalvâlusâin, moh pyevtittuvvojeh Laapi soti-eennâmkoddeest sämikuávlu kieldâi 
ulguubeln orroo toimâohtâduvâin já maid Laapi soti-eennâmkodde ličij čujottâm sämikuávlu 
kieldâi äššigâsâi kev-ttimnáál 4 §:st uáivildum palvâlusâi juksâmvuođâ vuáđuld. Tääl 
ovdâmerkkân Iänuduv kieldâ lii haahâm kieldâässeid Laapi pyecceetipšopirrâduv pyevtittem 
vuáđutiervâsvuođâhuolâttâs palvâlusâid, maid pyec-ceetipšopirrâdâh lii pyevtittâm Muonio 
tiervâsvuođâkuávdáást. Iänuduv kieldâ ässest lii lamaš vuoigâdvuotâ kevttiđ palvâlusâin sämi-
kielâ säämi kielâlaavâ miäldásávt. Puátteevuođâst äššigâsâst ij liččii prinsiiplávt vuoigâdvuotâ 
kevttiđ sämikielâ palvâlusâin, maid adeleh sämikuávlu ulguubeln, jis tom palvâlus finnee sämi-
kuávlu kieldâi kuávlust. Sämikuávlu kieldâi kuávlust määđhih palvâlussáid sättih kuit-tâg leđe 
eromâš kuheh já návt Laapi soti-eennâmkodde puávtáččij motomijn tiilijn čujottiđ sämikuávlu 
kieldâi ässei kevttimnáál palvâlusâid 4 §:st uáivildum palvâlusâi juksâmvuođâ vuáđuld meid 
sämikuávlu kieldâi ulguupiälásijn toimâohtâduvâin, moh liččii sajaduv peeleest pyerebeht 
juksâmnáál. Jis Laapi soti-eennâmkodde čuujoot sämikuávlu kieldâi ässei kevttimnáál 
ovdâmerkkân vuáđutiervâsvuođâhuolâttâs palvâlusâid Muoniost orroo toimâohtâduvâst, te 
äššigâsâst ličij vuoigâdvuotâ kevttiđ palvâlusâin sämikielâ, veikâ palvâlusah liččii finniimist 
meid sämikuávlu kieldâi kuávlust orroo toimâohtâduvâst. 

Ceehi 2 momentist ličij lasseen čujottemnjuolgâdus, mon mield vuoigâdvuođâst kevttiđ sämi-
kielâ asâttiččii mudoi säämi kielâlaavâst. Säämi kielâlaavâst asâtteh sämmilii vuoigâdvuođâst 
kevttiđ jieijâs kielâ virgeomâháin sehe virgeomâhái kenigâsvuođâin olášuttiđ já ovdediđ säm-
milij kielâlijd vuoigâdvuođâid. Sämmiliist lii säämi kielâlaavâ 4 § mield vuoigâdvuotâ jieijâs 

ääšist, tâi ääšist mast sun lii kuullâmnáál, kevttiđ laavâ heiviittemsuárgán kullee virgeomâháást 
sämikielâ. Virgeomâhâš ij uážu raijiđ tâi piettâliđ säämi kielâlaavâst asâttum njuolgâdusâi 
olášutmist toin aggáin, ete sämmilâš máttá meid eres kielâ, tego suomâ- tâi ruotâkielâ. Sämmilij 
kielâliih vuoigâdvuođah láá laavâ 3 lovo miäldásávt vijđásuboh sämikuávlust. Sämikuávlust 
sämmiliist lii 11 § miäldásávt vuoigâdvuotâ kevttiđ valjimis mield suomâ- tâi sämikielâ, ko 
ášástâl laavâ heiviittemsuárgán kullee virgeomâháást. Taat vuoigâdvuotâ ij lah räijejum jieijâs 
áášán. 

Säämi kielâlaavâ 19 § mield njálmálii kieđâvušmist, mii tábáhtuvá virgeomâháást, äšši kalga 
viggâđ adeliđ sämikielâ mättee ulmuu tipšomnáál. Jis virgeomâháást ij lah sämikielâ mättee 
olmooš, te virgeomâhâš kalga orniđ tulkkum nuuvtá. Säämi kielâlaavâ ovdâpargoi mield 
lahâiävtuttâssáin viggii vaiguttiđ toos, ete tulkkum já jurgâlem pásáččii kuuloold nubesajasâš 
vyehhin äššigâs já virgeomâháá ohtâvuođâin. Váldun-juolgâdus ličij ääši kieđâvuššâm sämi-
kielân tulkkumttáá, jis toos peri ličij máhđulâšvuotâ (HE 46/2003 vp). Sämikielâlijd sosiaal- já 
tiervâsvuođâhuolâttâs äššigâsâid kolgâččij máhđulâšvuođâi mield stivriđ sämikielâ mättee 
áámmátulmui luus. Siämmást kalga meid huolâttiđ tast, ete palvâlus adeleijee ulmust lii pargo 
vááttám škovlim já áámmáttáiđu. Jis kielâ mättee áámmátulmuuh iä lah finnimnáál, te virgeo-
mâhâš kalga orniđ tulkkum nuuvtá, tâi huolâttiđ jieš tulkkuumist. Säämi kielâlaavâ 14 § mield 
virgeomâhâš kalga par-govievâ palvâlusân väldidijn sämikuávlust anneeđ huolâ tast, ete ton 
pargoviehâ jieškote-uv virgáduvâst teikkâ eres toimâsaajeest puáhtá palvâliđ äššigâsâid meiddei 
sämikielân. Virgeomâhâš kalga lasseen škovliittâs orniimáin já eres toimâiguin anneeđ huolâ 
tast, ete pargovievâst lii virgeomâháá pargoi vátámâšâid tevdee sämikielâ táiđu. Säämi 
kielâlaahâ ana sistees sierâ njuolgâdusâid pargovievâ sämikielâ tááiđust já toos kyeskee 
tohálâšvuotâvátámâšâin sehe pálhálii virgerijjâvuođâst já pargoost luovâsmitmist sämikielâ 
tááiđu haahâm várás. 

Säämi kielâlaavâst láá meid njuolgâdusah virgeomâhái tieđeetmist sehe kielâlijd 
vuoigâdvuođâid ovdedeijee tooimâin. Virgeomâhâš kalga 8 § mield kevttiđ aalmugân čujottum 
tieđeetmist meiddei sämikielâ. Virge-omâhái almottâsah, kulluuttâsah já uáinimnáálpieijâmeh 
sehe eres aalmugân adelum tiäđáttâsah sehe uápistemtaavluh já aalmug kiävtun uáivildum 
luámáttuvah tevdimravvuidiskuin kalgeh sämikuávlust rah-tuđ já adeluđ meiddei sämikielân. 
Virgeomâhááh kalgeh lasseen ovdediđ kielâlij vuoigâdvuođâi olášume säämi kielâlaavâ 5 lovo 
prinsiipij miäldásávt.  

Iävtutteh, ete säämi kielâlaavâ nubásmiteh soti-eennâmkuudij vuáđudem ohtâvuođâst tienuuvt, 
ete Laapi soti-eennâmkodde lasettuuččij virgeomâháid, moh kuleh laavâ heiviittemsuárgán. 
Toos lasseen Laapi soti-eennâmkodde kolgâččij nuávdittiđ säämi kielâlaavâ 3 lovo 
njuolgâdusâid meid sämikuávlu ulguubeln ášástâlmist tagaráin ulmuin, kiän päikkikieldâ lii 
Iänudâh, Aanaar, Suáđigil tâi Ucjuuhâ. Iävtuttum nu-bástusâiguin viggeh visásmittiđ tom, ete 
sämmilij kielâliih vuoigâdvuođah siäiluh, ko pargoh sirdâšuveh kieldâin soti-eennâmkoodán. 
Keevâtlávt iävtuttumnáál ornimlaavâ 5 §:jn raijiiččii uási Laapi soti-eennâmkode or-
nimovdâsvástádâsâst orroo sosiaal- já tiervâsvuođâhuolâttâs palvâlusâin säämi kielâlaavâ hei-
viittemsyergi ulguubel. 

Ceehi 3 momentist asâttiččii äššigâs já pyeccee uásálistem turviimist tiilijn, main äššigâsâst tâi 
pyeccest já pargein ij lah ohtsâš kielâ tâi olmooš ij aiccâ- tâi sárnumváádu tâi eres suujâ tiet 
pyevti addiittâllâđ. Palvâlusâid addeldijn kolgâččii talle máhđulâšvuođâi mield huolâttiđ tulk-
kuumist já tuulhâ hahâmist. Njuolgâdus heiviittiččii toos lasseen, maid ovdiibeln 1 já 2 momen-
tist asâttuvvoo ađai ovdâmerkkân tiilijn, main äššigâsâst ij lah iävtuttemes vuoigâdvuotâ finniđ 
palvâlus jieijâs kielân tâi kevttiđ jieijâs kielâs. Tágárijn tiilijn kolgâččii huolâttiđ tast, ete olmooš 
finnee tuárvi ibárdâs ääšis siskáldâsâst já merhâšu-umeest já puáhtá olgospyehtiđ uáivilis. Jis ij 
lah máhđulâš finniđ tuulhâ saje alne, te addiittâlmist kolgâččii huolâttiđ eres vuovijguin. 

Njuolgâdus västidičij ääši peeleest vyeimist orroo sosiaalhuolâttâs äššigâslaavâ 5 § 3 moomeent 
já pyecceelaavâ 5 § 2 moomeent. Virgeomâháá kenigâsvuođâst ovdediđ seevvimkielâ kev-ttee 
máhđulâšvuođâid kevttiđ jieijâs kielâs já finniđ tiäđu jieijâs kielân asâttuvvoo seevvimkielâlaa-
vâst (359/2015). Seevvimkielâlaahâ lii käržis almoslaahâ, moin ovdeduvvoo syemmilii já 
suomâruátálii seev-vimkielâ kevttee kielâlij vuoigâdvuođâi olášume keevâtlávt. Aamnâsliih 
njuolgâdusah seevvimkielâ kevttee kielâlijn vuoigâdvuođâin kuleh sierâ haldâttâhsuorgijd kyes-
kee lahâaasâtmân. Seevvimkielâlaahân kyeskee haldâttâs iävtuttâs (HE 46/2003) mield 
vuoigâdvuotâ virgeomâháá ornim tulkkuumân já jurgâlmân lii te-hálâš uási seevvimkielâ kevt-
tee kielâlijd vuoigâdvuođâid. Syemmilii já suomâruátálii seevvimkielâ kevttim kalga väldiđ 
huámmášumán sehe jieškielâlii palvâlus já tulkkum orniimist soti-eennâmkuudijn. Ko 
palvâlusâi uárnejeijei kyeddimnahcâ lassaan já sosiaal- já tiervâsvuođâhuolâttâs palvâlusâid in-
tegristeh oovtâ uárnejeijei, te kuávlust kevttimnáál orroo seevvimkielâtáiđusiih sosiaal- já 
tiervâsvuođâhuolâttâs pargeeh sehe tulkkum orniimân kevttimnáál naavcah láá ubâlâšvuottân 
soti-eennâmkode kiävtust. 

Ceehi 4 momentist asâttiččii Tave-enâmij aalmugjesânij vuoigâdvuođâst kevttiđ jieijâs kielâ, 
suomâ-, is-land-, táru-, ruotâ- tâi tanskakielâ. Moomeent mield sosiaal- já tiervâsvuođâhuolâttâs 
orniidijn kolgâččii huolâttiđ tast, ete Tave-enâmij aalmugjesâneh pyehtih kevttiđ jieijâs kielâ 
Tave-eennâmlii sosiaalpalvâlus-sopâmuš (SopS 96/1996) 5 artikkâlist uáivildum vuovvijn. 
Mainâšum sopâmuš 5 artikkâl mield Tave-eennâm aalmugjesânist, kote kirjálávt jorgeet nube 
Tave-eennâm virgeomâháá piälán ovtâskâs so-siaalpalvâlusân já eres sosiaalhuolâttâsân kyes-
kee ääšist, lii vuoigâdvuotâ kevttiđ tanska-, suomâ-, island-, táru- tâi ruotâkielâ. Virgeomâhâš 
kalga talle huolâttiđ tast, ete äššiomâhâš finnee suu tarbâšem tulkkum- já jurgâlemiše táid 
kieláid. Tiilijn, main kielâst lii stuorrâ merhâšume palvâlus tâi hiäđu ulme juksâmân, toimâor-
gaan kalga, jis máhđulâš, kevttiđ kielâ, mon äššiomâhâš ibbeerd. Ovdiibeln pahudum 
miärádâsah kyeskih meid tiervâsvuođâpalvâlussáid já pyecceetiipšon. Eres oosijn nuávditteh 
kesimáánu 17. peeivi 1981 tohhum tave-eennâmlii kielâsopâmuš miärádâsâid.  

Mii ceehist asâttuvvoo soti-eennâmkoddeest, heiviittuuččij meid HUS-eennâmkod-
deovtâstumán tienuuvt ko iävtuttum laavâ 1 § 4 momentist asâttuvvoo. 

7.7 Laahâ soti-eennâmkuudij ruttâdmist 

20 §. Sämikielâlâšvuotâlase. Sämikielâlâšvuotâlase kiävtáččii Laapi soti-eennâmkode, mon 
kuávlust láá sämikuávlu kieldah, sosiaal- já tiervâsvuođâhuolâttâs rekinistmâslij koloi meri-
demvuáđustâssân.  

Sosiaal- já tiervâsvuođâhuolâttâs orniimist adelum laavâ 6 § vuáđuld äššigâsâst lii 
vuoigâdvuotâ kevttiđ sämikielâ sämikuávlust pyevtittemnáál sosiaal- já tiervâs-
vuođâpalvâlusâin sehe Laapi soti-eennâmkode kuávlust tagarijn sosiaal- já tiervâs-
vuođâpalvâlusâin, maid pyevtitteh tuše sämikuávlu ulguubeln orroo toimâohtâduvâin 
(ovdâmerkkân spesiaalpyecceetipšo). Toos lasseen äššigâsâst lii vuoigâdvuotâ kevttiđ sämi-
kielâ Laapi soti-eennâmkoddeest sämikuávlu ulguubeln orroo toimâohtâduvâin pyevtittemnáál 
sosiaal- já tiervâsvuođâpalvâlusâin, maid Laapi soti-eennâmkodde lii čujottâm sämikuávlu 
kieldâi ässei kevttimnáál palvâlusâi juksâmvuođâ vuáđuld (ovdâmerkkân motomeh Muoniost 
adelemnáál palvâlusah). Vuoigâdvuođâst kevttiđ sämikielâ asâttuvvoo mudoi säämi kielâlaa-
vâst (1086/2003). 

Sämikielâlâšvuođâ vuáđuld miärášuvvee soti-eennâmkode rekinistmâslijd koloid rekinistáččii 
tienuuvt, ete kiärduh Laapi soti-eennâmkode sämikielâlij ässei mere sämikielâlâšvuođâ 
vuáđuhoddijn. Návt Laapi soti-eennâmkode sämikielâlij ässei lohomere ovdánem vaaigut sä-
mikielâlâšvuotâlase peht jyehimnáál ruttâdem olesmiärán. Sämikielâlâšvuođâ vuáđuhaddeest 

asâttiččii 13 § 5 moomeent mield jyehi ive staatârääđi asâttâssáin. Sämikielâlâšvuotâlase ham-
miiččij suulân 0,0131 prooseent soti-eennâmkuudij staatâ ruttâd-mist. 

Sämikielâlâšvuotâlase vuáđuld miärášuvvee rekinistmâslijd koloid Laapi soti-eennâmkoodán 
rekinistáččii čuávuvávt: 

PH SL * sämikielâlij ässei lohomeeri Laapi soti-eennâmkoddeest, mast PH SL = sämi-
kielâlâšvuođâ vuáđuhadde. 

Sämikielâlij ässei meeri meriduuččij Lovottâhkuávdáá aalmugráhtuslovottuv vaarijtipšomive 
ovdedeijee ive tađe oovdeb ive loppâive tiäđui mield. 

7.35 Säämi kielâlaahâ 

Säämi kielâlaahân iävtutteh toohâmnáál soti-eennâmkoddelaavâ aasâtmist šaddee velttidmet-
tum nubástusâid. Iävtuttum nubástusâiguin viggeh visásmittiđ tom, ete sämmilij kielâliih 
vuoigâdvuođah siäiluh ko tooimah sirdâšuveh kieldâin soti-eennâmkoodán. Laavâ eres 
nubásmittemtáárbuh, tego virgeomâháin já lahâaasâtmist šoddâm nubástusâi vaattâm sehe laavâ 
ovdedem tááhust teháliih nubástustáárbuh, olášuttojeh sierâ. 

2 §. Laavâ heiviittemsyergi. Virgeomâháid, moid laahâ 1 saje mield heiviittuvvoo, lasettuuččii 
Laapi soti-eennâmkode virgeomâhááh sehe tagarij soti-eennâmkoddeovtâstuumij virgeo-
mâhááh, main Laapi Sote-eennâmkodde lii jesânin. Ulmen lii turviđ sämmiláid vuoigâdvuođâ 
kevttiđ jieijâs kielâs, ko sirdeh tooimâid kieldâin soti-eennâmkoodán.  

Siämmást iävtuttuvvoo, ete 1 saje sänihäämi čielgâsmiteh kieldâi já kieldâovtâstuumij uásild 
tienuuvt, ete sääni toimâorgaaneh sajan piejâččii sääni virgeomâhááh. Haldâttâs iävtuttâsâst HE 
46/2003 vp iävtuttum heiviittemsyerginjuolgâdusâst čujottii almolubbooht Iänuduv, Aanaar, 
Suáđigil já Ucjuuvâ kieldáid sehe toid kieldâovtâstuumijd, main miinii ovdil mainâšum kieldâin 
lii jesânin. Vuáđulahâváljukodde nubásmittij saje nuuvt, ete lasettij kieldâi já kieldâovtâstume 
maŋŋaal sääni toimâorgaan, vâi njuolgâdus västidičij moomeent eres ráhtus já kieldâlaavâ ter-
minologia (PeVM 4/2003 vp). Heiviittemsuárgán kyeskee njuolgâdusâst iävtutteh, ete 
puátteevuođâst kiävttoo sääni virgeomâhâš sääni toimâorgaan sajan vâi lii čielgâs, ete puoh soti-
eennâmkode, soti-eennâmkoddeovtâstume, kieldâ já kieldâovtâstume virgeomâhááh kuleh 
laavâ heiviittemsyergi pirrâdâhân. Laavâst láá sierâ njuolgâdusah sämikielâ kevttimist ovdâstei-
jeeváin toimâorgaanijn sehe toimâorgaanij äššikiirjijn. 

Uđâsmitmist sosiaal- já tiervâsvuođâpalvâlusâi sehe kááijumtooimâ ornim sirdeh soti-
eennâmkuudij toimân. Laavâ kenigâsvuođah kuoskâččii Laapi soti-eennâmkoodán, ko tot 
hoittáá taid tooimâid. Sämmiliist ličij vuoigâdvuotâ kevttiđ sämikielâ Laapi soti-eennâmkode 
virgeomâháin já ovdâmerkkân Laapi soti-eennâmkode ornim kááijumtooimâ palvâlusâin sehe 
sosiaal- já tiervâsvuođâhuolâttâs palvâlusâin, tego vuáđutiervâsvuođâhuolâttâsâst, spesiaal-
pyecceetipšomist, päikkipalvâlusâst já eres puárásijpalvâlusâin, vádulijpalvâlusâin, párnáisuo-
jâlmist já ravviittâhpalvâlusâin, tienuuvt ko säämi kielâlaavâst asâtteh. Sosiaal- já tiervâs-
vuođâhuolâttâs orniimist adelum laavâ 5 § mield vuoigâdvuotâ ličij kuittâg räijejum sämikuávlu 
kieldâin olášuttemnáál sosiaal- já tiervâsvuođâpalvâlussáid sehe Laapi soti-eennâmkode eres 
kuávluin tagaráid sosiaal- já tiervâsvuođâpalvâlussáid, maid pyevtitteh tuše sämikuávlu kieldâi 
ulguubeln orroo toimâohtâduvâin. Toos lasseen äššigâsâst ličij vuoigâdvuotâ kevttiđ sämikielâ 
Laapi soti-eennâmkoddeest sämikuávlu kieldâi ulguubeln orroo toimâohtâduvâin pyevtittem-
náál sosiaal- já tiervâsvuođâpalvâlusâin, maid Laapi soti-eennâmkodde lii čujottâm sämikuávlu 
kieldâi ässei kevttimnáál sosiaal- já tiervâsvuođâhuolâttâs orniimist adelum laavâ 4 §:st uáivil-
dum palvâlusâi juksâmvuođâ vuáđuld.  

Säämi kielâlaavâ miäldásâš vuoigâdvuotâ kevttiđ sämikielâ kuoskâččij meid ovdâmerkkân 
Laapi soti-eennâmkode faallâm stivriimân já ravviimân sehe viermiášástâlmân. Riehtikans-
lervirgádâh lii Kela sämikielâláid palvâlussáid kyeskee čuávdusist OKV/1161/1/2018 annaam, 
ete tuáimee viermiášástâllâmpalvâlusâst lii eromâš tehálâš merhâšume, ko ovdedeh já lasetteh 
haldâttuv digitalisaatio, já tot ij lah sämmilij kielâlij vuoigâdvuođâiguin já 
oovtviärdásâšvuođáin oovtnálásâš, ete sämikielâliih äššigâsah iä juuvsâ taam palvâlemkanava. 
Išeriehtikansler uáinu mield Kela viermiášástâllâmpalvâlus tehálâšvuotâ já digitalisaatio 
ávhálâšvuotâ tiäduttuvvojeh sämikuávlust, ko kuávlust láá kuhes kooskah já toimâsajeh láá 
uccáá kuávlu eennâmtieđâlii stuáruduv háárán.  

2 já 3 soojijn mainâšum ”ovdil mainâšum kieldâin” uáivilduuččii ain eidu 1 saajeest mainâšum 
Iänuduv, Aanaar, Suáđigil já Ucjuuvâ kieldah iäge puoh Laapi soti-eennâmkode kuávlu kieldah.  
Tuámustoovlij já soojijn mainâšum virgeomâhái virgekuávluh luávdih keevâtlávt kuittâg meid 
Laapi soti-eennâmkode kuávlu iäge tuámustoovlij já mainâšum virgeomâhái kuávlujuávhoid 
lah soti-eennâmkoddeuđâsmittem keežild puátimin nubástusah. Tienuuvt 2 já 3 soojij tááláš 
sänihäämi uáivildičij keevâtlávt meid ovdâmerkkân Laapi soti-eennâmkode toohâm 
miärádâssáid kyeskee väidimij kieđâvuššâm haldâttâhtuámustoovlist já soti-eennâmkode 
tooimân kyeskee kuoddâlmij kieđâvuššâm kuávluhaldâttâhvirgáduvâst. 

3 §. Miäruštâlmeh. Ceehist valduuččij meddâl čujottâs sämitiggeest adelum laavâ miäldásii 
sämmilâšmiäruštâlmân já ceehi tááláš 2 saje komettuuččij. Tááláš säämi kielâlaavâ čujottâsn-
juolgâdus sämitiggelaavâ miäruštâlmân lii muálkkáá, ko sämitiggeest adelum laavâ 3 § 
miäldásâš miäruštâllâm lii aldasávt čonnum merkkiimân sämitige valjâluvâttâlmân já 
miärádâsân, mon valjâlävdikodde lii ääšist toohâm. 

Vuáđulaavâ 17 § 3 momentist tähideh sämmilij vuoigâdvuođâ algâaalmugin paijeentoollâđ já 
ovdediđ jieijâs kielâ já kulttuur. Njuolgâdus torvee sämmilij sajattuv staatâ áinoo algâaalmugin 
toos lohtâseijee aalmugijkoskâsijn sopâmušâin ittee vuoigâdvuođâiguin (PeVM 12/2014 vp). 
Säämi kielâlaahâ kalga olášuttiđ taam vuáđulaavâ njuolgâdus. Addelmáin kielâlijd 
vuoigâdvuođâid sämmiláid halijdeh tiäduttiđ sämmilij sajattuv algâaalmugin. Vyeimist orroo 
laavâ čujottâs sämitiggeest adelum laavâ 3 §:ân puáhtá adeliđ tom ibárdâs, ete tuše val-
jâluvâttâlmân merkkejum olmooš puávtáččij säämi kielâlaavâ uáivildem merhâšuumeest kevttiđ 
sämikielâ. Sämitiggeest adelum laavâ 23b § mield valjâluvâttâllâm já tast orroo tiäđuid ij uážu 
kevttiđ eres tárguttâsân ko sämitige vaaljâi tooimâtmân. Tienuuvt virgeomâháást ij lah keevâtlii 
heiviittemtiileest máhđulâšvuotâ tärhistiđ ääši, ko valjâluvâttâllâm lii jieškote-uv vaaljâi 
tooimâtmân uáivildum luvâttâllâm vaaljâi jienâvuoigâdvuođâlijn. Veikâ ij lah raportistum, ete 
taat ličij tuođâi tovâttâm taan räi čuolmâid keevâtlii heiviittemtiileest, te vuoigâdvuođâ sämi-
kielâ kevttimân ij koolgâ puátteevuođâst čoonnâđ sämitiggeest adelum laavâ 3 § miäldásii 
miäruštâlmân. 

Säämi kielâlaavâ njuolgâdusâid puáhtá verdidiđ meid kielâlaavâ (423/2003) västideijee 
njuolgâdussáid. Kielâlaavâ 2 § mield laavâ tárguttâssân lii turviđ vuáđulaavâst asâttum juáhháá 
vuoigâdvuođâ kevttiđ tuámustoovlist já eres virgeomâháást jieijâs kielâ, jo-uv suomâkielâ teikâ 
ruotâkielâ. Laavâst ij lah miäruštâllum suomâ- teikâ ruotâkielâlii ulmuu, peic laavâ ulmen lii, 
ete juáhháá vuoigâdvuotâ vuoigâlii riehtijotemân já šiev haldâttâhân tähiduvvoo kielâst 
peerusthánnáá já ete ovtâskâs ulmuu kielâlijd vuoigâdvuođâid olášuteh nuuvt, ete tooid ij 
taarbâš sierâ keessiđ.  

Meid vuáđulahâváljukodde lii annaam smiettâmušâstis 12/2014 vp, ete vuoigâdvuođâ ášástâllâđ 
sämikielân virgeomâháin ij koolgâ lahteđ sämitiggelaavâ sämmilâšmiäruštâlmân já lii annaam 
velttidmettumin, ete haldâttâs seelvât huápulávt táárbu nubásmittiđ säämi kielâlaavâ ovdil 
mainâšum vuovvijn. Eres lahâaasâtmist, el. kieldâ vuáđupalvâlusâi staatâuásist adelum laavâ 

(1704/2009) 4 § 9 saje (676/2014) miäruštâllâm mield ton laavâst uáivilduvvoo sämikielâlijn 
olmooš, kote lii almottâm aalmugtiätuoornigist já Aalmugregisterkuávdáá visásmittem-
palvâlusâin adelum laavâ 3 §:st uáivildum aalmugtiätuoornigân eenikiellân sämikielâ. Aal-
mugtiätuoornigân puáhtá kuittâg merkkiđ tuše oovtâ eenikielâ, já tondiet sämikielâlâžžân regis-
teristum ulmuuh láá sämitige árvuštâllâm mield ucceeb ko monnii sämikielâ sárnoo sämmiliih. 
Juáháš puáhtá rijjâ valjiđ jieijâs kielâ, iäge merkkiimist aalmugregisterân lah njuolgâ riehtivai-
kuttâsah. Toos lasseen tuávádâh ”sämikielâlâš” lii uáli tulkkumvárásâš. Tienuuvt miäruštâllâm 
ij kolgâččij čoonnâđ meid aalmugregisterân tohhum eenikielâmerkkiimân, ko tot puáhtá raijiđ 
kielâlij vuoigâdvuođâi olášume keevâtlávt. Tai agâiguin iävtuttuvvoo, ete čujottâs sämitiggeest 
adelum laavâst sämmilii miäruštâllâm uásild váldoo meddâl já ceehi 2 saje komettuvvoo.    

6 §. Sämikielâ kevttim ovdâsteijeevâš toimâorgaanijn. Ciäkán lasettiččii soti-eennâmkode 
ovdâsteijeevâš toimâorgaanijd. Ko sirdeh tooimâid kieldâi ovdâsteijeevâš toimâorgaanijn soti-
eennâmkode toimâorgaanáid, te sämmiliist ličij siämmáálágán vuoigâdvuotâ kevttiđ sämikielâ 
ko ovdil kieldâin. 

11 §. Eromâš kenigâsvuođah. Sämmilij kielâliih vuoigâdvuođah já virgeomâhái kenigâsvuođah 
láá laavâ 3 lovo miäldásávt vijđásuboh sämikuávlust. Njuolgâdus mield laavâ 12-16 § heiviitteh 
tain laavâ heiviittemsuárgán kullee virgeomâhái virgáduvâin já eres toimâsoojijn, moh láá sä-
mikuávlust. Vyeimist orroo laavâ vuáđustâsâi mield, jis virgeomâháást láá virgáduvah tâi eres 
toimâsajeh sehe sämikuávlust ete ton ulguubeln, te tot kolgâččij nuávdittiđ 3 lovo njuolgâdusâid 
tuše virgáduvâin já toimâsoojijn, moh láá sämikuávlust. Suáđigil kieldâ kuávdáščuákkipääihist 
orroo palvâlusah láá tienuuvt pááccám 3 lovo njuolgâdusâi heiviittemsyergi ulguubel, ko toh iä 
lah sämikuávlun kullee Laapi palgâs kuávlust. Njuolgâdusân lasettuuččij 2 moomeent, mon 
mield Laapi soti-eennâmkodde kolgâččij talle, ko ášáštâl taggaar ulmuin, kiän päikkikieldâ lii 
Iänudâh, Aanaar, Suáđigil tâi Ucjuuhâ, te meid sämikuávlu ulguubeln nuávdittiđ, maid asâtteh 
12-16 §:st. Návt turviiččii sämikuávlu kieldâin ässee sämmilij kielâlij vuoigâdvuođâi siäilum 
tááláá tääsist, ko sirdeh tooimâid kieldâin soti-eennâmkoodán. Nubástus mield 3 lovo 
njuolgâdusâi heiviittemsyergi vijđán, mutâ toos lii tárbu, vâi kielâliih vuoigâdvuođah iä hiä-
juluu. Sosiaal- já tiervâsvuođâpalvâlusâi uásild vuoigâdvuođâ ášástâllâđ sämikielân sämikuávlu 
ulguubeln lii kuittâg tárguttâs raijiđ sosiaal- já tiervâsvuođâhuolâttâs orniimist adelum lavváin. 

12 §. Vuoigâdvuotâ kevttiđ sämikielâ virgeomâháin. Ceehi 1 moomeent mield sämmiliist lii 
vuoigâdvuotâ kevttiđ virgeomâháin ášástâldijn valjimis mield suomâ- tâi sämikielâ. Taat 
vuoigâdvuotâ ij lah räijejum tuše jieijâs áášán. Uđđâ 2 moomeent mield sämmiliist, kiän päik-
kikieldâ lii Iänudâh, Aanaar, Suáđigil tâi Ucjuuhâ, ličij vuoigâdvuotâ kevttiđ sämikielâ Laapi 
soti-eennâmkode virgeomâháin ja ovdâmerkkân Laapi soti-eennâmkode ornim kááijumtooimâ 
já sosiaal- já tiervâsvuođâhuolâttâs palvâlusâin 11 § miäldásávt meid sämikuávlu ulguubeln. 
Puátteevuođâst 11 § miäldásâš vijđásub ášástâllâmvuoigâdvuotâ ličij te meid ovdâmerkkân 
Laapi soti-eennâmkode virgeomâháin Suáđigil kieldâst. Sosiaal- já tiervâsvuođâpalvâlusâi 
uásild vuoigâdvuotâ ášástâllâđ sämikielân sämikuávlu ulguubeln ličij kuittâg räijejum sosiaal- 
já tiervâsvuođâhuolâttâs orniimist adelum lavváin tagaráid sosiaal- já tiervâsvuođâpalvâlussáid, 
maid pyevtitteh tuše sämikuávlu kieldâi ulguubeln orroo toimâsoojijn sehe tagaráid sämikuávlu 
kieldâi ulguubeln orroo toimâohtâduvâin pyevtittemnáál sosiaal- já tiervâsvuođâpalvâlussáid, 
maid Laapi soti-eennâmkodde lii čujottâm sämikuávlu kieldâi ässei kevttimnáál sosiaal- já 
tiervâsvuođâhuolâttâs orniimist adelum laavâ 4 §:st uáivildum palvâlusâi juksâmvuođâ vuáđuld.  

Laavâ 19 § mield njálmálâš kieđâvušmist, mii tábáhtuvá virgeomâháást, äšši kalga viggâđ ade-
liđ sämikielâ táiđusii ulmuu tipsomnáál. Jis virgeomâháást ij lah sämikielâ táiđusâš olmooš, te 
virgeomâhâš kalga orniđ nuuvtá tulkkum. Njuolgâdus vuáđustâsâi mield lahâiävtuttâsâst viggii 
vaiguttiđ toos, ete tulkkum já jurgâlem kuuloold pásáččii nubesajasii vyehhin äššigâs já virgeo-

mâháá koskâsijn ohtâvuođâin. Váldunjuolgâdussân ličij ääši kieđâvuššâm sämikielân tulkkumt-
táá, jis peri toos ličij máhđulâšvuotâ (HE 46/2003 vp). Laahâ ana sistees sierâ taan ulme tuárjoo 
njuolgâdusâid virgeomâháá pargei sämikielâ tááiđust já toos kyeskee tohálâšvuotâvátámâšâin 
sehe pálhálii virgeriijâst já luovâsmitmist pargoost sämikielâ tááiđu haahâm várás.  

Ceehi 2 momentân lasettuuččij Laapi soti-eennâmkodde. Njuolgâdus mield sämmiliist, kote lii 
1 moomeent mield kiävttám Laapi soti-eennâmkode virgeomâháást sämikielâ, ličij 
vuoigâdvuotâ kevttiđ sämikielâ meid sämikuávlu ulguubeln staatâ virgeomâháin talle, ko toh 
nubástusuuccâmvirgeomâhâžžân kieđâvušeh Laapi soti-eennâmkode virgeomâháást joton 
puáttám aašijd. Nubástusuuccâmvirgeomâhâžžân Laapi soti-eennâmkode uásild toimâččii 
haldâttâhtuámustoovlih, moi virgekuávluh jo tääl luávdih Laapi soti-eennâmkode kuávlu. 
Tuámustoovlij kuávlujuávhoid iä soti-eennâmkoddeuđâsmittem ohtâvuođâst toovâ nubástusâid. 
Njuolgâdus kenigitáččii siämmáid virgeomâháid, kiäh jo tääl nubástusuuccâmvirgeomâhâžžân 
kieđâvušeh sämikuávlu virgeomâháást joton puáttám aašijd. 

14 §. Sämikielâ táiđu já toos kyeskee tohálâšvuotâvátámâšah. Ceehi 2 moomeent 
tohálâšvuotâvátámâš ulâttiččii kuoskâđ meid soti-eennâmkode já -eennâmkoddeovtâstume vir-
geomâhái pargeid soti-eennâmkoddelaavâ miäldásii oornigist. Njuolgâdus västidičij taan uásild 
almossiärváduvâi pargein vattum kielâtááiđust adelum laavâ (424/2003) västideijee njuolgâdus. 

Ceehi 1 moomeent mield virgeomâhâš kalga talle, ko váldá pargeid palvâlusân, te huolâttiđ tast, 
ete ton pargeeh jieškote-uv virgáduvâst tâi eres toimâsaajeest pasteh palvâliđ äššigâsâid meid 
sämikielân. Šiev vyehhin sämikielâlij occei movtijditmân puáhtá anneeđ ovdâmerkkân sämi-
kielâ tááiđust mäksimnáál kielâlase. 

16 §. Sämikielâ kevttim kieldâ já soti-eennâmkode äššikiirjijn. Njuolgâdus mield kieldâst, mast 
sämikielâlij uásus kieldâ aalmugist lii ovdebáá ive vuossâmuu peeivi lamaš stuárráb ko ohtâ 
kuálmádâs, kieldâ toimâorgaan kalga kevttiđ meiddei sämikielâ njuolgâdusâst mainâšum 
äššikiirjijn. Keevâtlávt áinoo kieldâ, mast sämikielâlij uásus lii ulâttâm mainâšum kuálmádâsân 
kieldâ aalmugist, lii Ucjuuvâ kieldâ. Njuolgâdus mield eres-uv kieldâst kieldâ toimâorgaan 
kalga kevttiđ sämikielâ tagarijn äššikiirjijn nuuvt vijđáht ko jieš kuorâttâl. Algâalgâlii 
njuolgâdus ovdâpargoi mield njuolgâdus kuáská sämikielâ kiävtun tain kieldâin, moi virgádâh 
lii sämikuávlust. Njuolgâdus lii merhâšittee sämikielâ kiävtu já sämikielâlii tiäđufinnim ovde-
dem tááhust já ko soti-eennâmkoddeuđâsmittem ovdán, te kalga visásmittiđ, ete kielâliih 
vuoigâdvuođah já soti-eennâmkode ässei tiäđufinnimvuoigâdvuođah iä hiäjuluuččii, ko sirdeh 
tooimâid kieldâin soti-eennâmkoodán. Taan suujâst iävtutteh, ete njuolgâdusân lasettuvvoo 
Laapi soti-eennâmkodde. Nubástus mield meid Laapi soti-eennâmkodde kolgâččij kevttiđ sä-
mikielâ kuorâttâllâm miäldásávt tagarijn pevdikiirjijn já eres äššikiirjijn, maid iä koolgâ adeliđ 
priivaat äššiomâhâžân já main lii almolâš merhâšume. Vuáđustâllum ličij kevttiđ sämikielâ 
kuittâg tagarijn almolii merhâšume aašijn, moh kyeskih oles soti-eennâmkode kuávlun, mieldi 
luhâmáin sämikuávlu. Talle äššikirjeest ličij vuáđustâllum rähtiđ ucemustáá čuákánkiäsu sämi-
kielân. Sämikielâ kevttim kuorâttâldijn ličij vuáđustâllum väldiđ huámmášumán, ete mon ennuv 
västideijee äššikirjeh láá ovdil jurgâlum sämikuávlu kieldâin sämikielân, vâi tai kieldâi ässei 
tiäđufinnimvuoigâdvuođah iä merhâšitteht hiäjuluuččii. Toos lasseen iävtutteh, ete 
njuolgâdusân lasettuvvoo nubbe moomeent, mast asâttuvvoo Laapi sote-eennâmkode kenigâs-
vuođâst kevttiđ sämikielâ. Kenigâsvuotâ kuoskâččij kuittâg tuše äššikirjijd, main lii almolii 
merhâšume lasseen eromâš merhâšume sämmiláid. Tágáreh pyehtih leđe ovdâmerkkân sämi-
kielâ lävdikode pevdikirjeh já soti-eennâmkode eres sämikielâláid tâi sämikuávlust pyevtittem-
náál palvâlussáid tâi mudoi eromâšávt soti-eennâmkode sämmilâšaalmugân kyeskee teháliih 
äššikirjeh. 



   

  

 

 16  

 

 

 

17 §. Finnodâhlájádâsah sehe staatâ, soti-eennâmkode teikkâ kieldâ omâstem finnoduvah. 
Cekki kuoskâččij puátteevuođâst meid tagaráid palvâlusâid pyevtitteijee finnoduvváid, main 
Laapi soti-eennâmkoddeest lii meridemväldi.  

22 §. Ovdâsvástádâs jurgâlmist teikkâ tulkkuumist šoddâm koloin. Ceehi 2 moomeent 
kuoskâččij puátteevuođâst meid Laapi soti-eennâmkoodán sehe taggaar soti-eennâmkod-
deovtâstumán, mast Laapi soti-eennâmkodde lii jesânin. 

23 §. Jurgâlus haahâm äššigâs kuástádâssáin. Cekki kuoskâččij puátteevuođâst meid Laapi 
soti-eennâmkoodán sehe taggaar soti-eennâmkoddeovtâstumán, mast Laapi soti-eennâmkodde 
lii jesânin. 

25 §. Pálhálâš virgerijjâvuotâ já luovvim pargoost sämikielâ tááiđu haahâm várás. Ceehi 2 
moomeent kuoskâččij puátteevuođâst meid Laapi soti-eennâmkoodán sehe taggaar soti-
eennâmkoddeovtâstumán, mast Laapi soti-eennâmkodde lii jesânin. 

31 §. Staatâ ekonomâlâš ovdâsvástádâs. Staatâ budjetist kalga ihásávt čujottiđ meriruuđâ 
staatâtorjuid säämi kielâlaavâ heiviitmist šaddee eromâš lasekoloi luávdim várás. Ovdâmerkkân 
tiätu äššikiirjij jurgâlmist jieškote-uv sämikielân já sämikielâlii tieđeetmist šaddeh jyehi ive ko-
loh säämi kielâlaavâ heiviittemsuárgán kullee virgeomâháid. Toorjâ lii meid mieđettum sämi-
kielâ škovliimân uásálistmist šaddee sajasâškoloi luávdimân. Njuolgâdus lii tienuuvt merhâšit-
tee sämikielâi paijeentoollâm uásild, ko staatâtorjuuh taheh máhđulâžžân kielâ kevttim virgeo-
mâháin já tienuuvt taan vuoigâdvuođâ pehtilis olášume keevâtlávt. Ulmen ij kuittâg lah, ete 
staatâtorjuin luávdáččii šoddâm koloid ollásávt. Staatâtorjuu láá puáhtám uuccâđ kieldah já 
sierâlágán siärváduvah. Staatâtorjuu uážžon ij pyevti leđe priivaat olmooš ijge toimânommâ. 
Staatâ ekonomâlâš ovdâsvástádâs kuoskâččij puátteevuođâst meid Laapi soti-eennâmkoodán ko 
sirdeh toos tooimâid.  

32 §. Sämikielâ sajattâh motomijn haldâttâhsuorgijn. Haldâttâs iävtuttâs ovdâskoodán sosiaal- 
já tiervâsvuođâhuolâttâs sehe kááijumtooimâ ornim uđâsmitmân já soti-eennâmkuudij vuáđđud-
mân kyeskee lahâaasâtmin ana sistees sosiaal- já tiervâsvuođâhuolâttâs orniimist adelum laavâ. 
Ton 5 § 2 momentist láá iävtuttâm asâttemnáál sämikielâ kiävtust sosiaal- já tiervâs-
vuođâhuolâttâs palvâlusâin čuávuvávt: ”Äššigâsâst lii vuoigâdvuotâ kevttiđ sämikielâ sämi-
kuávlu kieldâin pyevtittemnáál sosiaal- já tiervâsvuođâpalvâlusâin sehe eres Laapi soti-eennâm-
kode kuávlust tagarijn sosiaal- já tiervâsvuođâpalvâlusâin, maid pyevtitteh tuše sämikuávlu 
kieldâi ulguubeln orroo toimâohtâduvâin. Toos lasseen äššigâsâst lii vuoigâdvuotâ kevttiđ sä-
mikielâ Laapi soti-eennâmkoddeest päikkikuávlu kieldâi ulguubeln orroo toimâohtâduvâin 
pyevtittemnáál sosiaal- já tiervâsvuođâpalvâlusâin, maid Laapi soti-eennâmkodde lii čujottâm 
sämikuávlu kieldâi ässei kevttimnáál 4 §:st uáivildum palvâlusâi juksâmvuođâ vuáđuld. 
Vuoigâdvuođâst kevttiđ sämikielâ asâttuvvoo mudoi säämi kielâlaavâst (1086/2003).”  
Čujottâsnjuolgâdus ovdil mainâšum sosiaal- já tiervâsvuođâhuolâttâs orniimist adelum laavâ 
njuolgâdusân lii luándus peeleest informatiivlâš, mutâ taarbâšlâš, ko tot keevâtlávt räijee uási 
Laapi soti-eennâmkode ornimovdâsvástádâssân orroo sosiaal- já tiervâsvuođâhuolâttâs 
palvâlusâin säämi kielâlaavâ heiviittemsyergi ulguubeln. Čujottâsnjuolgâdussáin sajanpiejâččii 
oovdeb čujottâsnjuolgâdus pyeccee sajattuvâst já vuoigâdvuođâin adelum laahân (785/1992) já 
sosiaalhuolâttâs äššigâs sajattuvâst já vuoigâdvuođâin adelum laahân (812/2000). 

LAHÂIÄVTUTTÂSAH 

1. 

Soti-eeennâmkoddelaahâ 

5 loho 

Soti-eennâmkode ässei uásálistemvuoigâdvuotâ 

33 § 

Aalmuglâškielâlävdikodde já sämikielâ lävdikodde 

Kyevtkielâlii soti-eennâmkoddeest lii aalmuglâškielâlävdikodde. Lävdikode jesânin välje-
juvvojeh soti-eennâmkode kielâucceeblohon kullee ässeid ovdâsteijee ulmuuh. 

Aalmuglâškielâlävdikode pargon lii: 
1) selvâttiđ, árvuštâllâđ já celkkiđ tast, ete maht soti-eennâmkoddestiivrâ miärádâsah vaigut-

teh kielâlij vuoigâdvuođâi keevâtlii olášumán; 
2) selvâttiđ, árvuštâllâđ já miäruštâllâđ soti-eennâmkode ucceeblovokielân faallâmnáál 

palvâlusâi táárbu sehe čuávvuđ tai palvâlusâi finnimvuođâ já kvaliteet; 
3) čielgiittâsâi, árvuštâllâm já čuávvum vuáđuld toohâđ soti-eennâmkoddehaldâttâsân 

iävtuttâsâid tooimân kielâucceeblovo palvâlusâi já palvâluskuálusij ovdedem várás sehe pargo-
vievâ kielâtáiđuvátámâšâin já kielâtááiđu oovdedmist; sehe 

4) toohâđ iävtuttâsâid kyevtkielâlij eennâmkuudij oovtâstpaargon já pargojuáhun kyeskee 
sopâmuš siskáldâsâst, adeliđ sopâmušâst ciälkkámuš soti-eennâmkoddestiivrân sehe čuávvuđ 
sopâmuš olášume. 

Lävdikoddeest pyehtih leđe meid eres haldâttâhnjuolgâdusâst meridum pargoh. 
Lävdikodde kalga adeliđ jyehi ive soti-eennâmkoddehaldâttâsân muštâlus kielâucceeblovo 

palvâlusâi olášuumeest. Soti-eennâmkoddehaldâttâs addel soti-eennâmkoddestiivrân 
ciälkkámuš tooimâin, maid lävdikode adelem muštâlus toovât. 

Soti-eennâmkoddeest, moos kulá sämikuávlust orroo kieldâ, lii sämikielâ lävdikodde. Lävdi-
kode jesânin väljejuvvojeh sämikielâliih ulmuuh. Ucemustáá kuálmádâs lävdikode jesânijn 
kalga nomâttiđ sämitige iävtuttem ulmuin. Lävdikoodán heiviitteh mudoi, mii ovdiibeln asât-
tuvvoo aalmuglâškielâlävdikoddeest. 
 

————— 

2. 

Laahâ 

sosiaal- já tiervâsvuođâhuolâttâs orniimist 

1 loho 

Almoliih njuolgâdusah 

4 § 

Palvâlusâi finnimvuotâ já juksâmvuotâ 

Sosiaal- já tiervâsvuođâhuolâttâs kalga vuáváđ já olášuttiđ siskáldâs, vijđoduv já kvaliteet 
peeleest ta-garin ko äššigâsâi tárbu soti-eennâmkuudijn váátá. Palvâlusâid kalga olášuttiđ 
oovtviärdásávt, oohtân heiviittum palvâlemubâlâšvuottân sehe nuuvt, ete soti-eennâmkode aal-
mug táárbuh váldojeh huámmášumán, já alda ulmuid. Palvâlusâid čuákkejeh soti-eennâmkode 
kuávlust stuárráb ubâlâšvuođáid talle ko palvâlusâi finnimvuotâ já kvaliteet turvim väätih spe-
siaalmättim tâi tivrâs inves-tistmijd tâi ko palvâlusâi ulmemiäldásâš, kuástádâsvaikutteijee já 
pehtilis olášuttem väätih tom. Palvâlusâi čokkiimist stuárráb ubâlâšvuođáid väldikodálávt já 
soti-eennâmkuudij sopâmuš vuáđuld asâtteh 9, 34 já 37 §:st. 

Sosiaal- já tiervâsvuođâpalvâlusâid olášutdijn kalga ovdediđ iästuttesvuođâ. 
 

5 § 

Palvâlusâi kielâ 

Sosiaal- já tiervâsvuođâhuolâttâs kalga orniđ sehe suomâ- já ruotâkielân kyevtkielâlii soti-
eennâmkoddeest tienuuvt, ete äššigâs finnee taid kielân, mon sun väljee, jo-uv suomâ- tâi 
ruotâkielân. Oovtkielâlii soti-eennâmkoddeest sosiaal- já tiervâsvuođâhuolâttâs uárnejuvvoo 
soti-eennâmkode kielân. Kielâlaavâst (423/2003) asâtteh äššigâs vuoigâdvuođâst kevttiđ jieijâs 
kielâs, šoddâd kulluđ, finniđ toimâkirjes su-omâ- tâi ruotâkielân sehe vuoigâdvuođâst tulk-
kuumân.  

Äššigâsâst lii vuoigâdvuotâ kevttiđ sämikielâ sämikuávlu kieldâin pyevtittemnáál sosiaal- já 
tiervâsvuođâpalvâlusâin sehe Laapi soti-eennâmkode kuávlust tagarijn sosiaal- já tiervâs-
vuođâpalvâlusâin, maid pyevtitteh tuše sämikuávlu kieldâi ulguubeln orroo toimâohtâduvâin. 
Toos lasseen äššigâsâst lii vuoigâdvuotâ kevttiđ sämikielâ Laapi soti-eennâmkoddeest sämi-
kuávlu kieldâi ulguubeln orroo toimâohtâduvâin pyevtittemnáál sosiaal- já tiervâs-
vuođâpalvâlusâin, maid Laapi soti-eennâmkodde lii čujottâm sämikuávlu kieldâi ässei kevttim-
náál 4 §:st uáivildum palvâlusâi juksâmvuođâ vuáđuld. Vuoigâdvuođâst kevttiđ sämikielâ asât-
tuvvoo mudoi säämi kielâlaavâst (1086/2003).  

Jis sosiaal- já tiervâsvuođâhuolâttâs pargeeh iä haaldâš ton kielâ, maid äššigâs kiävttá, äššigâs 
ij aiccâ- tâi sárnumváádu tâi eres suujâ tiet pyevti addiittâllâđ, te kalga toos lasseen, mii 1 já 2 
momentist asâttuvvoo, palvâlusâid addeldijn máhđulâšvuođâi mield huolâttiđ tulkkuumist já 
tuulhâ hahâmist. 

Sosiaal- já tiervâsvuođâhuolâttâs orniidijn kalga lasseen huolâttiđ tast, ete Tave-enâmij aal-
mugjesâneh pyehtih kevttiđ jieijâs, jo-uv suomâ-, island-, táru-, ruotâ- tâi tanskakielâ Tave-
eennâmlii sosiaalpalvâlussopâmuš (96/1996) 5 artikkâlist uáivildum vuovvijn. 

 
————— 

7. 

Laahâ 

soti-eennâmkuudij ruttâdmist 

3 loho  

Sosiaal- já tiervâsvuođâhuolâttâs pargoi ruttâdem 

20 § 

Sämikielâlâšvuotâlase 

Soti-eennâmkode rekinistmâsliih koloh, moh meriduvvojeh sämikielâlâšvuođâ vuáđuld, re-
kinistojeh tienuuvt, ete ton soti-eennâmkode, mon kuávlust láá sämikuávlu kieldah, sämikielâlij 
ässei mere kiärduh sämikielâlâšvuođâ vuáđuhoddijn. Soti-eennâmkode sämikielâlij ässei meeri 
meriduvvoo Lovottâhkuávdáá aalmugráhtuslovottuv vaarijtipšomive ovdedeijee ive tađe 
oovdeb ive loppâive tiäđui mield. 

 
————— 

35. 

Laahâ 

säämi kielâlaavâ nubásmitmist 

Ovdâskode miärádâs miäldásávt 
komettuvvoo säämi kielâlaavâ (1086/2003) 3 § 2 saje, 
nubásmittoo 2 § 1 moomeent, 6 § 1 moomeent, 12 § 2 moomeent, 14 § 2 moomeent, 16 já 17 

§, 22 § 2 moomeent, 23 §, 25 § 2 moomeent sehe 31 já 32 §, tagarin ko tain lii 2 § 1 moomeent 
laavâst 1340/2014 já uásild laavâin 1205/2019 já 1137/2019, já 

lasettuvvoo 11 § 2 moomeent čuávuvávt: 
 

2 § 

Laavâ heiviittemsyergi 

Virgeomâhááh, moid taat laahâ heiviittuvvoo, láá:  
1) Iänuduv, Aanaar, Suáđigil já Ucjuuvâ kieldâi virgeomâhááh, tagarij kieldâovtâstumij 

toimâorgaaneh, main miinii täin kieldâin lii jesânin; Laapi soti-eennâmkode virgeomâhááh sehe 
tagarij soti-eennâmkoddeovtâstuumij virgeomâhááh, main Laapi soti-eennâmkodde lii jesânin; 

2) toh tuámustoovlih já staatâ pirrâdâh- já páihálâšhaldâttuv virgeomâhááh, moi vir-
gekuávlun ovdiibeln mainâšum kieldah ollásávt teikkâ uásild kuleh;  

3) toh kuávluhaldâttâhvirgáduvah já iäláttâs-, jotolâh- já pirâskuávdááh, moi toimâkuávlun 
ovdiibeln mainâšum kieldah ollásávt teikâ uásild kuleh, já toi ohtâvuođâst tuáimee toimâor-
gaaneh;  

4) sämitigge, sämiaašij ráđádâllâmkodde já nuorttâlâšlaavâ (253/1995) 42 §:st uáivildum 
sijdâčuákkim; 

5) staatârääđi riehtikansler já ovdâskode riehtiäššialmai;  
6) kulâtteijeeäššialmai, kulâtteijeerijdolävdikodde, oovtviärdásâšvuotâváldálâš, 

täsiárvuváldálâš, oovtviärdásâšvuotâ- já täsiárvulävdikodde, tiätusyejiváldálâš já tiätusyejilä-
vdikodde; 

7) Olgospeerrâmlájádâs, Viäruhaldâttâh, Aalmugiäláttâhlájádâs, Eennâmmittedemlájádâs, 
Digi- já aalmugtiätuvirgádâh já Eennâmtuáluirâtteijei iäláttâhlájádâs; 

8) toh staatâ haldâttâhvirgeomâhááh, moh nubástusuuccâmvirgeomâhâžžân kieđâvušeh ov-
diibeln mainâšum haldâttâhvirgeomâháin joton puáttám aašijd. 

 
6 § 

Sämikielâ kevttim ovdâsteijeevâš toimâorgaanijn 

Iänuduv, Aanaar, Suáđigil já Ucjuuvâ kieldâi já Laapi soti-eennâmkode toimâorgaanij säm-
milijn jesânijn lii vuoigâdvuotâ kevttiđ sämikielâ čuákkimijn sehe pevdikiirján lohtum kirjálijn 
ciälkkámušâin. Siämmáš kuáská staatâ lävdikuudij, komiteai, pargojuávhui já västideijee 
maaŋgâjeessânlij toimâorgaanij sämmiláid jesânáid sämikuávlust já talle ko kieđâvušeh 
eromâšávt sämmiláid kyeskee aašijd ton ulguubeln-uv. Palgâsij ovtâstus já ton stiivrâ čuák-
kimân uásálistee sämmiliist lii siämmáánáál vuoigâdvuotâ kevttiđ čuákkimist sämikielâ.  

 
11 § 

Eromâš kenigâsvuođah  

Laapi soti-eennâmkodde kalga nuávdittiđ mii 12 – 16 §:st asâttuvvoo ášástâlmist taggaar ul-
muin, kiän päikkikieldâ lii Iänudâh, Aanaar, Suáđigil teikâ Ucjuuhâ, meid sämikuávlu ulguu-
beln. 

 
12 § 

Vuoigâdvuotâ kevttiđ sämikielâ virgeomâháin 

Siämmáš vuoigâdvuotâ lii sämmiliist sämikuávlu ulguubeln-uv staatâ virgeomâháin talle, ko 
toh nubástusuuccâmvirgeomâhâžžân kieđâvušeh Laapi soti-eennâmkode tâi päikkikuávlu vir-
geomâháást joton puáttám aašijd. 

 
14 § 

Sämikielâ táiđu já toos kyeskee tohálâšvuođâvátámâšah  

Sämikielâ tááiđu pyehtih asâttiđ kielâtááiđun kyeskee tohálâšvuođâvátámâššân staatâ virgeo-
mâhái pargoviehân lavváin teikkâ laavâ vuáđuld staatârääđi teikkâ áášánkullee ministeriö 
asâttâssáin sehe soti-eennâmkode já -eennâmkoddeovtâstume já kieldâlij virgeomâhái pargo-
viehân soti-eennâmkoddelaavâ (xx/202x) já kieldâlaavâ (365/1995) miäldásii oornigist, jis 
tággáár tohálâšvuođâvátámâš ij lavváin tâi laavâ vuáđuld asâttuu. Sämikielâ táiđu annoo eromâš 
ánsun, veikkâ tot ij lah asâttum virge, tooimâ teikkâ pargo tohálâšvuođâvátámâššân. 

 
16 § 

Sämikielâ kevttim kieldâ já soti-eennâmkode äššikiirjijn  

Taggaar kieldâst, mast sämikielâlij uásus aalmugist lii ovdebáá ive vuossâmuu peeivi lamaš 
stuárráb ko ohtâ kuálmádâs, kieldâ toimâorgaan kalga kevttiđ meiddei sämikielâ tagarijn pev-
dikiirjijn já eres äššikiirjijn, moh iä adeluu ovtâskâs äššiuásálâžân já main lii almos merhâšume. 
Eres-uv kieldâst kieldâ toimâorgaan já Laapi soti-eennâmkoddeest soti-eennâmkode toimâor-
gaan kalga kevttiđ sämikielâ tágárijn äššikirjijnis nuuvt vijđáht ko tobdá táárbu.  

Toos lasseen Laapi soti-eennâmkode toimâorgaan kalga kevttiđ meid sämikielâ pevdikiirjijn 
já eres äššikiirjijn, moh iä adeluu ovtâskâs äššiuásálâžân já main lii almos merhâšume, ko ääšist 
lii eromâš merhâšume sämmiláid.  

 
17 § 

Finnodâhlájádâsah sehe staatâ, soti-eennâmkode teikkâ kieldâ omâstem finnoduvah 

Staatâ finnodâhlájádâs sehe taggaar palvâlus pyevtitteijee finnodâh, mast staatâst, Laapi soti-
eennâmkoddeest teikkâ oovtâ teikkâ maaŋgâ 2 § 1 moomeent 1 saajeest uáivildum kieldâst lii 
meridemväldi, kalga sämikuávlust adeliđ taan laavâst vattum kielâlii palvâlus já tieđettiđ aal-
mugân meiddei sämikielân tooimâ šlaajâ já äššiohtâvuođâ vaattâm vijđoduvâst já vuovvijn, mon 
ubâlâšvuottân árvuštâldijn ij pyevti anneeđ finnodâhlájádâs teikkâ finnoduv peeleest kuáhtut-
temmin. Ko staatâ finnodâhlájádâs hoittáá virgeomâhâšpargo, te toos heiviittuvvoo, mii taan 
laavâst asâttuvvoo virgeomâháást.  

 
22 § 

Ovdâsvástádâs jurgâlmist teikkâ tulkkuumist šoddâm koloin 

Soti-eennâmkodde, soti-eennâmkoddeovtâstume, kieldâ, kieldâovtâstume teikkâ pispekodde 
teikkâ servikodde västid 4-6, 12, 13, 15, 16 já 30 §:st uáivildum toimâttâs- teikkâ eres äššikirje 
rähtimist teikkâ jurgâlmist sehe tulkkuumist šaddee koloin. 

 
23 § 

Jurgâlus haahâm äššigâs kuástádâssáin 

Jis staatâ, soti-eennâmkode, soti-eennâmkoddeovtâstume, kieldâ teikkâ kieldâovtâstume vir-
geomâhâžân teikkâ kirholii virgeomâhâžân lii kuođđum sämikielâlii äššikirje, veikkâ äššigâsâst 
ij lah vuoigâdvuotâ kevttiđ sämikielâ ton virgeomâháást, kalga virgeomâhâš táárbu mield 
haahâđ äššigâs kuullâm maŋa suu kuástádâssáin äššikirjeest jurgâlus virgeomâháást kevttum 
kielân.  

 
25 § 

Pálhálâš virgerijjâvuotâ já luovvim pargoost sämikielâ tááiđu haahâm várás 

Laapi soti-eennâmkode, soti-eennâmkoddeovtâstume já taggaar 2 § 1 momentist uáivildum 
kieldâ tâi kieldâovtâstume já taggaar 2 §:n 1 moomeent 2 já 3 saajeest uáivildum staatâ virgeo-
mâháá palvâlusâst orroo pargei, mon virgekuávlust uási lii sämikuávlust, sehe Palgâsij 
ovtâstume pargoviehân kullei puáhtá mieđettiđ pálhálii virgerijjâvuođâ teikkâ pargoost luovvim 
virgepargoidis hoittáámân taarbâšlii sämikielâ tááiđu haahâm várás, jis suu palvâlemkoskâvuotâ 
taan pargoadeleijee palvâlusâst lii pištám ucemustáá ive. Staatârääđi asâttâssáin puáhtá asâttiđ 
virgerijjâvuođâ tâi pargoost luovvim eres iävtuin. 

 
31 § 

Staatâ ekonomâlâš ovdâsvástádâs  

Staatâ budjetân kalga väldiđ meriruuđâ staatâtorjuid soti-eennâmkoodán, kieldáid, servikud-
dijd, sämikuávlu palgâsáid sehe 18 §:st uáivildum ovtâskâssáid taan laavâ heiviitmist šaddee 
eromâš lasekoloi luávdimân.  

 
32 § 

Sämikielâ sajattâh motomijn haldâttâhsuorgijn 

Sämmilij vuoigâdvuođâst finniđ vuáđuškovlâ- já eres máttááttâs jieijâs eenikielân, sämikielâ 
máttááttâsâst sehe sämikielâst máttááttâskiellân, oppâamnâsin já tođhoskiellân asâttuvvoo sierâ.  

 
Sämmilij vuoigâdvuođâst finniđ peivitipšo jieijâs eenikielân asâttuvvoo párnái peivitipšomist 

adelum laavâst (36/1973).  
Vuoigâdvuođâst kevttiđ sämikielâ sosiaal- já tiervâsvuođâhuolâttâs palvâlusâin asâttuvvoo 

taan laavâ lasseen sosiaal- já tiervâsvuođâhuolâttâs orniimist adelum laavâst (xx/202x). 
 

————— 
  

  


